
TASIUGIATTAUNIK PISIMAJUK OMAJUNUT AMMALU AVATINGATA ILONNAGUT
KAUJISATTAUSIMANNINGA ININGA ILUANI LABRADOR INUIT SATUSATTAUSIMAJOP
ININGATA KILLINIATTAUSIMAJUK

Takugatsak 1: Tanna satjugianga ammalu imappet imangita Kaujisattaujumut iluani iluanettuk Labrador
Inuit Satusattausimajop Iningani (LISI) killiniattausimajuk.

Pitagijangit:

Tanna kavamak Canadamut uKatsiasimajut silatsualimédmi ammalu kinakkutuinnanut omajunut
nungotsitailigiamut tugaqgutilet (Aichi Ttugépvinga 11 ammalu Canadaup Tugépvinga 1) Kinugajuk
ominga 10% saputjigiamut satjugiamettunut ammalu imappet inigijanginnik tikikKégani 2020 (Imappet
Nungotsitailigiamut Tugépvinga [INT]). Tainna nalunaittausimajuk nutadk Imappet Saputjigiattaujut Inet

(1S1) iluani Canadaup imanginni nalunaittausimajut ilangagijaulluni nunatsualimémi tugégutitsanginnut
angutigiamut Canadaup tugapvigigumajanginnut.

Ténna kavamak Canadamut ammalu Nunatsiavut atittdviKasimajut Allatausimajumik
pinianniKagumagiamut taipsumani Septembera 2017, uKatsiatumik ikajuttigegumagiamut aulatsilutik
imappisuanganik Kanitanganettumik taggami Labradorimi (Nunatsiavut kavamanga 2018). Tanna
Nunatsiavut kavamanga uKasimajut KanuttogutiKanniminik Kimiggugiamut sakKigajakKoninganik IS/
silatani Labradorimi ammalu pigiasititsisimajut uKalaKatigennimik taikkununga tamagennut
Oganniatuligijet ammalu Imappiligijikkunginnut Canadami (SOI) ammalu SilakKijépviligijikkunginnut
Canadami. kiullutik, SOl Avatinut Aulatsijet SuliaKapvinga Kinugasimajut taikkua SOl Kaujisattilagijingit
pijagegialet omajunut ammalu avatimut ilonndgut Kaujisannimik ininganik iluanettumut Labrador Inuit
Satusattausimajop Ininganik (LISI) Imappet killiniattausimajumut.

Allatautsiasimajut Kaujigatsait ilinganiKajunut omajunut, avatinganut, ammalu ilukkuset ilinganiKajunut
Kaujisannimut ininganut, piluattumik ilinganiKammat sakKigajakKotunut nungotsitailigiamut
pigumajaugajakKotunut ammalu ajunnangitunut upvalu takotiKattaKottunut asinginnik avatet
pitagijanginnik atuttaugialet. Taikkua omajut avatinga ammalu ilukkuset ilonnagut ikajuniattuk
Avatinganik Aulatsijet SuliaKapvinganik ammalu Nunatsiavut kavamakkunik sanagiamut
ammalu/upvalu tukitatitsisiagiamut nungotsitailittaugumajunut pigumajaujunut ammalu
allatausimatsialutik killiniattaumajunik (pigiaKappata) iluani Kaujisattaujop iningani. Taikkua Kaujigatsait
iluanettunut Kaujititsilangammijut sakKijunut uKautjigiagutinnik ilinganiKajunut kamagunnagiamut
nalunaigutinnik, malittaugiaKajunut ammalu tugégutitsanik, nalunaittaujut Kaujigatsanik amigagijaujunik
KaujisattaugiallagiaKagajakKotunut, ammalu pivalliatitsigiamut aulatsigunnagiamut ammalu
kamagunnagiamut pannaigutitsak ilinganiattumut inigijanganut.

Ténna Kaujisattilagijet UKautjigiajet AllaKutinga pisimajuk Novembera 29-30, 2018
NunakKatigengitunut Ikajuttigesimajut Kimiggutaulauttumut sanagiamut omajunut ammalu avatimuut
ilonnagut Kaujisapvisammut iningani iluanettumut Labrador Inuit Satusattausimajop Iningata
killiniattausimajumut. llagiallugit nenittaujut pisimajunit tdpsuminga katimanniulauttumut
nivingattitaulattut iluani Oganniatuligijet ammalu Imappiligijet Canadami (SOI) Kaujisattilagijet
UKautjigiajet Nalunaikkutanga Kallunéatitut Fisheries and Oceans Canada (DFQ) Science Advisory

Schedule atuinnauKattatillugit.

NAILLITITAUSIMAJUK

Tainna Kaujisattaugasuajuk angijualuk, omajuKatluni piusigijangit ammalu omajungit
asianguKattatillugit nalliuvingit ammalu Kangatuinnak jarimi:

o Nunalinnut Kaujimajaujut ammalu Kauijisattilagijet Kaujisasimajangit allasimajut
sutaijajunik -jarini asiangusimajunut omajut piusigijanginnut (sollu sikunga) ammalu
omajungit asianguKattatillugit.

o Tainna sangijualuk omajunut nalliuvingit Kaujisattaujumut iningata attuikKattamijuk omajut
Kanuittoniammangammik.

o Sikunga ikKanattumagiuvuk avatinganut, naittumik atuttauKattaninga piusingita
Kaujisattaujumut iningata. Unuttumaget omajut ilinganiKammata nalunaittausimajunik
sikunut, inigiKattajangit ammalu unuttoningit angijummagiuvullu.

Taikkutigona niKinginnut ammalu ulugianattunik ingiggatitauKattajunut, imappet
ingigganingit, ammalu aulaKattaningit omajut, tainna Kaujisattaujop ininga atajuk
imappisuamut, tagiuKangitumut ammalu napéattulinnut avatiKatluni. Atjikasanganut, tainna
avatik avittaugunnangituk Labrador InuKutigijanginnit, inosigiKattajanginnut, ammalu
sivunitsagijanginnut.

AtjiKalungituk imappinga ammalu satjugiami inigijauKattajuk sakKiKattasimajuk
Kaujisattausimajop iningani:

o InigijauKattajut akKutingit taijauluaKattavut sanianettunut Kaujisapviutaujumut (lluikkini
imappimut). Tamanna akKutigijauKattajut tikivuk inigijauKattajunut killiniattaumajunut
ilautitsijumik ulittauKattajunut, Kanitangani nunanut, ikKani ammalu ikKami
kataKattajunut.

o Tainna inigijangita akKutigijauKattajuk angijualuk ndmmatluni pitaKattisijuk ikKanattunik
atjigengitunik omajut piusigijanginnik ammalu omajuKutigiKattajunik
asiangunginnasongutillugit pisimaKattajunit siKinganimmit tagganganut killinginnut
Kaujisattaujop iningani.

Tainna Kaujisattaujuk ininga ikajuvuk angijumik atajumut Kanuittusuatuinnanik
omajuKatluni, ilautillugit angijunik imappimiutanik omajunik, anginippanik
omajutsiuKattajunut omajut, omajut nungotsitauttailigiKajunut isumalotigijautlutik, ammalu
unuttunik omajunik sakKijattisinginnatumik Labrador InuKutigijanginnik taimangasuanit
ammalu/upvalu tugapvigijauKattasimajunut aullaiKattajunut oganniatinik.

SuliaKapviKajunut piniannet (atjatuttet, utsualunnik ammalu kiasaleninik, ammalu
aullaiKattajunik oganniatet) sakKijalualungituk Kaujisattaujumut iningani
nunakKatigengitumik taikkununga asigiallanut satjugiangani ilanganginni Taggami Atlantic-
imi. Tavatualli, taikkua piniannet taijauluavut iluani iniujunut atajunut Kaujisattaumut
ininginni.

Tainna Kaujisattaujop ininga apomautinnatuk inigijautluni Kaujisattilagijiujunut
Kaujisattaugiamut ammalu taimaimmat ikittunik Kaujisattilagijinnut Kaujisattausimangituk —
piluattumik ukiumi ammalu upingasami sikuKaKattamat. Tamannaumat tainna
Kaujisattaujuk ininga ikajulungituk pitaKatsiatumik nunalinnut Kaujimajaugettunut ilukkuset
ikKanattoninginnut omajunut iluani unuttunut ilanginni satjugiami, suli angijummagimmik
amigatsijuk tukisigunnagiamut omaijut inigiKattajanginnik ammalu avatigijanginnik. llangit
Kaujisattausimajut inigijangit (sollu ikKanginni kataKattajunut iluani
aivigituinnagiaKajanginnut SOI Kaujisattet Umiangitigut (KU) sutaijajunik umajut
Kaujisattausjut ammalu ilangit satjugiangani atuttausiaKattalungitut Labrador
InuKutigijanginnut) kiggatuttausialungitut.

llangit omajut Kanuittoningit kiggatuttausialungitut atuinnaujunut Kaujisattausimajunullu,
ilautillugit satjugiami iKalut, uvilulet, ammalu nigijauKattajunut mikinitsait omajut
nunaKutingit. Ammalugiallak, tukisijaunninga imappisuak satjugiami killiniattausimajumi suli
tukisijautsialungituk.

PIGIANNINGA

Nunatsiavut timingutitaulauttuk atittaviKaniammata Labrador Inuit Nunamut Satusattausimajop

AngiKatigegutinganik (LINSA) 2005-imi. LINSA sakKititsilauttut Labrador Inuit

Satusattausimajop Ininganik (LISI) ilautitsijumik 72,520 km? nunanik ammalu 48,690 km?
uliKattajunut imanik, uKautigijaujumut taijamik killiniattausimajuk. Tainna killiniattausimajuk
atuttauluaKattavuk Labrador InuKutinginnut iluani tallimanik Nunatsiavut nunanginni ammalu
Upper Lake Melville nunakKatigengitunut, tainna Nunatsiavut kavamanga (Nk) atittaviKalauttut

Allatausimajumik pigumasimanninginnik Avatik ammalu Silak Asianguvallianinganik Canadami

(ACSA) ammalu SOI sakKititsigiamut imappisuat pannaigutinganik ilinganiattumut Nunatsiavut
killiniattausimajumik. Our Oceans (/Imappivut) pigannitolangavuk ammalu tigujausongulluni
imappet pannaigutinga kiggatugiamut Labrador Inugijanginnik inulimat-ilukkuset ammalu
avatimmik KanuttogutiKajunut Nunatsiavut imanginni ammalu tunitsilunillu Canadamut INT-
nganut.

(llangit satjugiami ammalu imappet imagijangit Nunatsiavut killinginni (imaimmat
uKautigijauniattuk imak Kaujisattaujop ininga) Kimiggutaujuk annigijaugunnagiamut omunga
Imappisuak Maligatsasuanga Imanga Kanuttogutigijaugumalluni (IK). Tainna Kaujisattaujuk
ininga tikijuk 12 nautical mailanik pisimajumit Nunatsiavut satjugianganit killinganut
killiniattausimajumut. Tainna taggami killinga Kaujisattaujop tikijuk taikunga Uipvanganut
(Nunanginni siKinganituinnak Sallimut), siKinganettuk killinga tainnauvuk LISI kKilliniattausimajuk
killinga, ilautinnagit imait siKinganettut Rigolet-imit (Takugatsak 1). Kaujisattilagijinnit
Kaujimajaujut unuttolungitut piluattumik ilusigijaujunut Labradorip satjugianginni ammalu
imappet avatinginni; tavatualli,kajusinginnaniattut ammalu pannaigutiKavuk Kaujisattilagijinnik
Kaujisagiamut anginitsauniammat atuinnaujut Kaujimajaujut. Labrador Inuit tigumiagivut
angijummagimmik ilusigijaujunik, ilautillugit takunnaKattasimannimut Kangaulimmat
piusigijauKattajunut.

Tanna allaKutik sakKititsijuk omajojunik ammalu avatingata ilonnagut Kaujisattausimajumik
ininganik ammalu ilautitsimijuk ilautitausimajumik isumagijaugajattunut inulimanut ammalu
ilukkuset ikKanattoninginnik nunakKatigengitumik ammalu piviannatugijanginnik Labrador
Inunginnut. Kaujisattilaget Kaujisannik ammalu nunalimmi Kaujimajaugettuk malittigetsiatut
nalunaitsigiamut taikkuninga Kanuilinganningit, tulligettut allakutimmi llagiagutingani:

kop pangit ammalu Satjugiami Kanuilinganningit
IkKaup Piusigijangit

Sikuk

Piusigijangita Imappisuanga

OmajuKutigijangit Imappisuangani

Kikkuat ammalu Asigiallait Imappimiutait piguKattajut
IkKamiutait Nunalingit

® N o g bk~ w Db~

IkKaguit ammalu AKittutalet
Ogait
10. Imappimiutait Omajungit

©

11. Imappimiutait Timmiat

12. Avatik ammalu Omajut llinganiKatsiatut Iningani (AOIl)
13. Inuit Atujangit ammalu Asigiallait Piniannet

14. Saputjigiagutilet Inet ammalu Asigiallait Matuttausimajut

Pigumajaujut tapsumunga allaKutimmut:

1. Nallunaillugu, ammalu nunangualiullugit pigunnatannut, atuinnaujut Kaujigatsait
ilinganiKatsiatunut omajunut, avatimmut ammalu ilukkuset piusigijanginnut, ilautillugit:

o Sanginitsait ammalu asiKangitut timikkut ammalu aninnikut imappisuami ilusigijaujut;

o Sanginitsait, asiKangitut, ammalu attutausagaisot inigijauKattajut piusigijangit;

o Pigumajauluattut omajut Kanuttogutigijaujut, ilautillugit ilonnédgut omajut aninnilet
ammalu avatinga, inigiKattajangit ammalu ununnigijangit/unuttoningit, ilitagijaugutingit
ammalu piusigiKattajangit, ammalu aninniKangitut ammalu aninnilet attutaujut
taikkununga; ammalu

o Inunnut atuttauKattajut, ilautillugit ilukkusikkut ikKanattut taikkununga Inunnut
Nunatsiavummi.

2. Nalunaillugit Kaujimajaugettut attutausagaisot/attuiKattajut inigijanginnut ammalu omajut
Kanuttogutigijaujut.

3. Nalunaillugit atuniKaluattut nalunattut ammalu Kaujimajaungitut ilinganiKajunut
mannaluatsiak tukisijaujunut sakKijagettunut avatimut ammalu omajunut
Kanuttogutigijaujunut, ammalu nani pigunnatauguni allalugit Kanuk amigagijaujut
kamagijaugajammangammik.

4. Nanituinnak nAmmaguni, pikKuijilluni ilagiallugit avatet pitagijangit/piusigijangit
nungotsiviuttaulisongugunnagiamut nalunaisimajutigut iluani nunatsualimami tasiugiattet
omajunut ilonnagut allaKutinganut (SOl 2005).

5. Atullugit Kaujimajaugettut katitsutausimajunut ammalu nunangualiuttausimajunut
Nunatsiavut kavamakkunut iluani LISI Imappet Killiniattausimajumut Kaujititsigiamut
pigumajaujumut 1-4).

Kanuk PiniannisaKagiamut ammalu PiusitsaKagiamut

Tanna Nunatsiavut kavamanga ammlu SOI ikajuttigellagijut ilonnagut pinianniujunut ammalu
kajusiutigijaugiaKajunut ilinganiKajumut Kaujisapviutaujumut iningani, iniKajumut ilonnanga
iluani LISI killiniattausimajumi (kavamaligijiujunut ammalu NunaKakKasimajut Aulatsijillagiujunut
2005). Tanna ikajuttigennik ikajuttaumijuk taikkununga Pijagettaulagisimajumut AllaKutimmut
Nunatsualimami UKautjigiajet katimajinginnut pitjutiKajumut Imappet Saputjigiattaujunut Iningita
Malittaugialinnut (SOI 2018a), nalunaitsijumik atuttaugialet NunaKakKasimajut Kaujimajaujunut
“tukiKatsiatumik ilijauKataugialet iluanut ilonnainik pannaigutigijaujunut, sanajaujunut,
aulataujunut, ammalu kajusiutigijaujunut ilinganiKajunut saputjigiattaujunut iniujunut” ammalu
kavamait ilitatsigialet NunaKakKéasimajut nunagijanginnik ilonnagut ikajuttigennikut taikkununga
piusigijauniattunut. Taikkua Kaujijaujut ammalu Kaujigatsait tunijaujunut tamani allaKutimmi
takunnajuk ikajuttigejunut akungani kavamakkunut Canadami ammalu Nunatsiavut
kavamakkunut. llagiallugu taikkununga omajunut ammalu avatimmut ilonnagut, tanna allKutik
ilitatsimijuk pitagijaugiaKajunut ammalu atuttauKattaningit satjugiak ammalu imappet
piviannatunginnik taikkununga Labrador Inunginnut.

Tanna Kaujisattilagijet UKautjigiajet kiugusinga naillititsijuk allatausimatsiatumik
Kimiggutausimajunut tunijausimajutigut ilinganiKajumut Kaujisattausimajumut allaKutimmut

(McCarney et al. in prep’). Taikkua Kaujimajaugettut atuttaujut Kaujimattisigiamut tapsuminga
piusigijauniattumut sakKititaulattuk taikkununga Kanuittusuatuinnanut Kaujisattaugalajunut
ammalu piuset ammalu kiggatulluni atautsituinnaungitumik atuinnaujunut Kaujisattilagijet
Kaujisasimajanginnik ammalu nunalinnut Kaujimajaugettunut katitsutausimajunut
Nunatsiavummi ammalu Upper Lake Melville nunagijanginni.

llonnagut tapsuminga allaKutik ammalu ilinganiKajut Kaujisattausimajut allakutet, Nunalimmi
Kaujimajaugettut (NK) atuttaujuk ilonnagut uKausigijaulluni ilautitsijumik ammalu sulijugiKajuk
ilonnanginnik avatimmut Kaujimajaugettunut atuttauniattut. Asiagut kisiani nalunaittausimappat,
pimmagiusimajut NK katitsutausimajut sakKiluasimajut kKisuttausimajunut apitsutaumajunut
ammalu ilauKatausimajunut nunangualiutlutik sivungani nenittaulautsimajunut (Brice-Bennet
1977; O’'Brien et al. 1998; DFO 2007) upvalu katitsutausimajunut ikajugiamut pivalliatitsigiamut
taipsuminga Imappivut imappet pannaigutinganik (Nunatsiavut kavamanga 2018). Imappivut
Kaujigatsait katitsutausimajut piniannet suliagijaulauttut Nain-imi, Hopedale, Makkovik,
KipukKak, Rigolet, Happy Valley-Goose Bay, ammalu North West River ammalu
takunnalualauttut Labrador Inuit atuluaKattajanginnik imappet avatinganik ammalu
iniKatuinnalulaungitut mannaluatsiak Kaujisapviutaujunut iningani killiniattausimajumut.
Atjikasanga Kanuk piniannigijaugajasimammangat atuttaulaummijuk ilinganiKajumut Tumivut
Nanituinnajut (TN) (Brice-Bennett 1977), ininginni Labrador Inuit Nainimit pisimajut, Hopedale,
Makkovik, KipukKak ammalu Rigoletimiut apitsutaulauttut allaKutiliugiamut ammalu tukisigiamut
silanganik ammalu Kanuk atutigiKattamangammik Inuit nunamik ammalu iniKaKattamangammik
iluani Labradorimi. Tainna Nunalimmi Satjugiangani Piviannatut Namminigijaujut (NSPN)
katitsutaulauttut taikkuningatsainak tallimanik nunalinni taikkua ilauKataulauttut iluani TN,
tavatuak kisiani unuttongitut Kaujigatsait katitsutaulauttut taggamit Nain-imit (O’Brien et al.
1998; DFO 2007). llingagasuamut tapsumunga allakKutimmut, ilonnatik TK Kaujijausimajut
tunijaumajut tamani ilautitsivuk kisiani taikkuninga iluanettunut ilonnainut, upvalu ilainnakut,
iluani Kaujisattausimajop iningani.

Imappivut apitsusimajut sakKititsivuk inuit atuKattajanginnik atajut ammalu ilinganiKajunut
avatimmik asianguKatigeKattajunut akungani avatet piusigijanginnik ammalu taimaimmat
avittutaugunnangitut taikani nalunalungitunut tukititsigiattausonut killinginni;

e PitaKalungilak sitijunik sittungajunik takutitsijumik pigiannimit upvalu nanninginnut
nuvunginnut atjigengitunut ilinganiKajunut Inuit atuKattajanginnik: imait koKattajut konnet
tagiummut, omajut ingiggaKattaningit atautsimit inimmit asianut, timmiat nokataKattajut
iluanut silatanut, iKaluit nukkalautsimangitut, ammalu sikunga atautisongujut upvalu
avittusimasongujunut iniujuni.

e Inuit ingiggaKattagialet akKutinni atajunut ilonnagut Kaujisattaujut ininginni ammalu
ungatanut.

¢ Nunalet najuttiKanginnatut aullainginnagiamut ammalu niKitsanginnut ogannianikkut
kenaujaliugutiKagiamut ammalu piusituKakKut katingaKatigejut.

" McCarney, P., et al. In prep. Biophysical and Ecological Overview of a Study Area Within the Labrador
Inuit Settlement Area Zone. DFO Can. Sci. Advis. Sec. Res. Doc.

o lllukulugalait nanituinnajut piusituKannut pinasuapvigijauKattajunut, iKalunniak,
katitsuivigijauKattajunullu ininnut tigumiattauKattajunut inunnut niKitsapvigitlugit, ilukkuset,
ammalu tannikut.

Kaujisattilagijet Kaujisimajangit nalunaittaujut upvalu Kimiggutausimajut tapvani iluani
allaKutimmi pigiasijausimajut malittausiagialimmit imappiliginimmut, oganniatuliginimmut,
timmianut, ammalu imammiutait omajunik Kaujisattausimajunik, aulatausonik napvaKattajunik,
ammalugiallak tugapviKajunut, ammalu mikinitsanut, Kaujisattiligijet Kaujisasimajanginnik
ilinnialagisimajunut allasimajanginnit upvalu suliaKapvinit akilittausimajunut Kaujisagiamut.

Allatausimaijut ikajuttigetlutik allatausimajut taikkununga Nk, SOI, ammalu ECCC suliaKattinut.
Kaujimattitautlutik atjigengitunit Kaujisattausimagettunut atuttausonut katingatitausimajut
ilonnainut uKalautigijausongutillugit atunik allatausimajut ammalu tukisittaugialet
sakKititsininginnik katingaKatigetlutik ammalu ilijausimatillugit naillititausimajut atuinnaujunut
Kaujijaugettunut ammalu amigagijaujunut, kisiani asiagut nalunaittausimatuappata.

KIMIGGUTAUSIMAJUT AMMALU KIUGUSIGIJAUSIMAJUT

1. kop pangit ammalu Satjugiami Kanuilinganningit

Satjugiak sakKititsiKattajuk atuttausonik atjigengitunik inigijaugajattunut avatimmut
ikKanattumagiujunut Kanuittusuatuinnanut pigutsianut ammalu omajunut, utittisitluni
sakKititsiKattajuk ikKanattunik kenaujaliugutigijausonut, ilukkusikkut ammalu
niKitsaKanginnagiamut ikajujumut Kanittunejunik nunalinnik. Taikkua sanganettut
napattunut/imatuinnait ammalu imammiutait avatingit ikajuKattavuk angijunik sanattausonik
ammalu atjigengitunik avatinnejunik, tavatuak attutausagaisongummijut taikkununga inunnut
attutauKattatillugit (sollu, pivalliajunut, utsualut asikkitauKattajunut). Taimangasuanit
piusigijauKattasimajut auvalliajunut, taméanejut sitijunik ujaganik, ammalu puttujojunut
satjugiamut ajunnatotsisimajuk Labradorip satjugianganik avatingata, ilautillugit puttujut uipvait
ammalu KakKatannait, ujagaluvinilet sitjangit, aiviugunnangitut innait, sitjangit, uliKattajut
ujagaluvinet, kop panginni ammalu imatsuit. Taikkua satjugiat Kaujisattaujumut ininga, ilautillugit
ilonnangit 6,924 nunangualiuttausimajut Kikittait, Kaningitigijumut tikijuk 17,076 km tikijuk
Taggamut taijamut napattulinnut killiniattausimajumut (McCarney et al. in prep’).

1.1. Atuinnaujut Kaujigatsait

Tanna satjugiak Labradorimi pitaKaluattuk kogunik, ujagaluviniKatlutik sitjangit, aiviugunnangitut
innait, sitjangit, uliKattajut ujagaluvinet, kop panginni ammalu imatsuit. Tamakkua inet
nalunaittausimajut maggonut satjugiamut Kaujisattausimajunut iluani Kaujisapviutaujumut
iniujumut (McLaren 1981 and Woodward-Clyde Consultants 1980). McLaren’s (1981)
Kaujisannik ilautitsisimajuk sitjanik KanuilingakKomangammik ammalu nunait saniani SCUBA
ujaganut/omajunut ottugattautlutik, ammalugiallak puttojongitumik tingittitautlutik
atjigliugigalatlutik nunangualiugiamut satjugiap avatinganik. llagiallugit Kaujigatsait satjugiami
piusigijangita iluani taipsuminga iniujumut ilautitsijuk Kaujisattausimajunut ullunginnik
pigiasilautsimajumut 1956imi tikillugunut 2017 ilauni Kaujisattilagijet allasimajanginnik, ajunnatut
allaKutet, ammalu kavamait allaKutingit (sollu. CSAS Kaujisattet AllaKutingit). Nunalimmit
Kaujimajaugettut ilingajumut satjugiap ingiggavigiKattajanginni akKutingit ammalu
nunivagiapvigiKattajanginnik katitsutaulauttut Nunatsiavut kavamakkunut Imappivut
suliangatigut.

1.2. Attutausagaisot ammalu InigijauKattajut

kop pangit sanattiluagaluit avatimmi silatsuatini ammalu unuttumaget omajut najuttiKanginnatut
taikkununga nigipvigigiangit, piagaliupvigitlugit ammalu nokatagiasipvigiKattajangit inet (sollu.,
Spares et al. 2015, NOAA 2014). Satjugiami kop pangit sakKititsiKattajut nigumittogiamut,
sanatsianik, ammalu tagiugaldKatluni imanga atuttauKattajumik niKitsatapvigigianga ammalu
nukKavigijauKattajut nokatalimmata Kanuittusuatuinnai imammiutait omajungit ammalu
Kanuittusuatuinnanik iKaluKatluni (sollu. IKalutuinnanik ammalu kavisilinnik; Spares et al. 2015).
llangit ikKanattut kop panginnik iniKavut iluani Kaujisattaujop iningani ukuanguvut Hamilton Inlet
kop panga inigijautluni taikkuninga Goose Bay, Lake Melville, ammalu Groswater Bay tavatuak
ununningit asigiallait kop pangit suli Kaujijautsiagialet.

Maggok AOII nalunaittausimajut satjugiami Labrador iniKavok Kanitangani Kaujisattaujop
ininginni; Nain Ininga ammalu Hamilton Inlet (SOI 2013). Tanna Nain Ininga ukuninga inilet
Webb’s kangitlunga, Tikkoatokak, Nain kangitlunga, Anaktalik ammalu Tasiujatsuak (Wells et al.
2017). Angijualommata niKitsauKattajut nunalet konginnit, tainna inik puttujunik nunaup saniani
imanejunik pigatsaluviniKavuk sakKititsijunik niKitsanik sutaijajunut imammiutanik omajunik
ilautillugit IKalutuinnait (Salvelinus alpinus), Kuleligak (Mallotus villosus), ammalu unuttunillu
timminianik. Tainna Hamilton Inlet AOII (Wells et al. 2017) inigijaummijuk ukununga Hamilton
Inlet, Sandwich kangitlunga ammalu siKingani Kikittanik tasiluviniKajunut. llautitsimijuk
pigatsanik kavisilinnik (Salmo salar) ininginnik ammalu Kuleligait suvaijapvinginnik sitjanik.
Asigiallait avatinut ikKanattomijut inigijangit ilautitsimijuk Groswater kangitlunganik ammalu
tainna Double Mer konganik, tamammik napvatasot iluani Hamilton Inlet-iup kop pangani
angijualotluni Kaujisattaujop iningani. Tamakkua iningit sakKititsijuk ikKanattunik
inigijauKattajunut timmianut, piagatsatapvigijautlutik kotsiutinnut, IKalutuinnanut, kavisilinnut
ammalu oganut (Environment Canada 1990).

Tainna satjugiak killiniattausimajuk piluattumik ikKanattumagiuvuk Labrador Inunginnut.
Ununnigijangit pimmagittut inigijauKattajut satjugiamejut ammalu tainna satjugiak
killiniattausimajuk ilautitsivuk ikKanattunik pinasuapvigijauKattajunut ammalu
ingiggavigijauKattajunik akKutinik. Ottotigillugu, imammiutait niKigiKattajangit, sollu natset,
katitsutauKattajut satjugiami jari natlugu asigiallait piviannatut (sollu. Timmiat, natset, kavisilet
ammalu IKalutuinnait) katitsutauKattajut nalliuvinni (McCarney et al. in prep'). Labrador Inuit
katitsuiKattamijuk napattuneKattajunut (sollu. Tuttuk) ammalu nigiKattamijuk paunganik ammalu
asigiallanik nigijausonik pigutsianik satjugiap avatingani. Taimanganit katitsuivet iningit
KaningitoKattavut nunalinnut, aivigijauluaKattavut satjugiamut ingiggavigijaukattajunut
sikuKalugunnaimat ammalu sikuKalimmat (McCarney et al. in prep’).

1.3. Kaujimajaungitut Amigagijaujut ammalu PikKujaliat

IkKanattogaluatluni satjugiak killiniattausimajuk aninniKajunut iluani Kaujisattaujunut ammalu
Labrador Inuit inigiKattajangit, suli Kaujimajaugettuk Kaujimajaungitut amigatsimijut. Ikittunik
Kanuigijaulugatik (sollu. Barrie 1979; Richerol et al. 2012; Gilbert et al.1984),
suliagijautsiasimangitut piusigijaukKotunut Kaujisagiamut inigijaujunut uliKattajunut ammalu
tinipviuKattajunut pigutsianut ammalu omajut nunagiKattajanginnik ammalu ilinganigijanginnik
atuinnaujunut timikkut inigiKattajanginnut. SitjiameKattajut nAmmasiattumik
allaKutiliusimagaluatlutik iluani McLaren (1981) ammalu Imappini Labrador Omaijuligijiujunut
Kaujisasimajunut (ILOK), Nammasiangitunik nunangualiuttauKasimagivuk tinipviuKattajunut
iniujunut ungatanit OkKak kangitlunganit (Allard and Lemay 2012). Sollu inigijauKattajunut

ilinganiKajut sakKititsigajattut nigiugunnagiamut inigijauluaKattajunut ammalu sakKijakKotunut
aninniKajunut nunanginnut kamagillugit aivigijauKattajunut timlinnut inigijanginnut. Tamanna
uKalautauluattuk maliniattunut allatausimajunut ilinganiKajunut ikKait piusigijanginnut.

Kop pangit ammalu nunanut sanianettut killiniattausimajut atjikKalungitut imappigijangita piusingit
(onanningit, imagijangit, inigganingit) atjigilungitangit itijonitsaujunut inigijauKattajunut
kamagijauKattatillugit suliangujunut taikkununga sollu SOI Atlantic killiniattausimajunut
kamaKattajunut Suliangujunut (AkkS). Atjigilungitangit iniujunut Kaningitonitsaujunut imappinut,
satjugiap imappingit piusigijangit aulaKattavut piunitsalummik. Ajunnatovuk uKagunnagiamut
sakKigajattunut ungatanut ottugattaujunut. Tamannaugaluappat, ottugattaujut kiggatuKattavut
tigujausimajunit atuniKatsiagajattut ammalu tunitsigunnalutillu Kaujijaugajattunut ilinganiattilugit
nammaluattunik satjugiami imappisuakkut atuttausonik. Sitaijajumik Kaujisannik sakKigialet
iluani tiniKatauKattajunut killiniattausimajunut.

Sitontinut Kangaulimmat kamagijauKattajut Kaujigatsait ikKanattumagiuvut tukisigunnagiamut
piusijaujunut atjigengitoKattajunut avatimmut ammalu pivitsaKattisigunnaluni malugusugiamut
namut aimmangammik ilinganiKajunut piusigijauKattajunut upvalu inutuinnanut ulapittaujunut
(silak asianguvallianinga, ulapitsijut omajut, ilimanattut asigiallailu). Satjugiami Killiniattausimajut
piluattumik attutausagaigajattut uKumaittokotitsijunut ilinganiKajunut onanninga
asiangusimajunut, pivalliataujunut, ammalu ulapitsijunut omajut. Tavatualli, ininginnejut
satjugiap Killiniattausimajuni, Katsiumangédmmik sivungani Kaujimajaujut amigagijaujut ammalu
taimaimmat ajunnatolangavuk nigiugunnagiamut Kanuk taikkua inet attutauniammangammik
angijummaginnut uKumaitsakotitsisongujunut. Silak asianguvallianinga angijummagimmik
attuilangavuk satjugiap avatinganut ammalu inulimanut kenaujaliugutigijauKattajunillu
piusigijanginnut taikkuninga najuttiKaKattajunut. Unuttunut takunnalugit satjugiap avatinganut,
taikkua nunalinnut Kaujimajaugettunut nunaKajunut sakKititsivut ikKanattumaginnik
takunnausinginnik ilinganiKajunut satjugiami asianguvalliajunut. Satjugiami avatinga
Kanitangani Kaujisattaujop ininga attutauluattut imappinga immaguvallialimmat, ammalu
silannilukaluaKattalimmat ammalu silanniluluatlaKattalimmalu.

2. lkKaup Piusigijangit

Kaujisagasuagiamut imappiup avatinganik ajunnatovuk ammalu akitujualosongutluni.
Taimaimmat, tukisijavut imappet inigiKattajanginnik ammalu omajunginnik
pijagettausimalungituk ununninginnut silatsuami imappisuanginni. Tamanelungimata
takunnataugajattut Kaujimajaunningit, imappinik aulatsigunnagiamut najuttiKavuk
annigusuKattagiamut imappet omajunginnik nalunaitsigiamut nAmmatunik iniujunut ammalu
atuniKatsiatunik tugagutinnik nungotsitailigasuagiamut. Taikkua tungavet ammalu piusigijaujut
sanaKattajunut ikKanettunik (sollu. Kanuilingatsianingit ikkamettut) sakKititsijut sangijunik
nigiunajunut omajunginnik ammalu inigiKattajanginnik.

2.1. Atuinnaujut Kaujigatsait

Pingasut atuttausimajut Kaujigatsait ilinganiKajunut imappet Kanuilinganningit ikkangit
isumagijaulauttut tamani: ikkait Kanuilinganningit nunangualiuttausimajut taipsumunga Gordon
Fader, tainna Silatsuami Ikkangata Kanuilinganningit Nunangualiuttausimajuk Nenittausimajuk
taipsumunga Harris et al. (2014), ammalu Kanuilinganninga ikkak Kimiggutaujut ilingajumut
Canadami ImaKutingit kiggatotet AulatuKattangitunut 100 m Kanittumettisisok umiatsuak
atuttautluni.

2.2. Attutausagaisot InigijauKattajut

Puttujut tungavet ajunnatovut, upvalu manittualuit, atuttauKattavut annigijaungatlutilu sitijojunut
Kuligejumi, ilautillugit ikKaguit, ujagaluvinilet Kaittunik, ammalu ujagatuinnaKajunut (Harris
2012). Tainna KikKanganettuk satjugiami Labradorimi Kaujisattaujuk ininga Kaujimajaujut
puttujualonninganik ajunnatotluni, ilinganiKajuk kataKattajunut kogalunni ammalu aujuittunik,
nalunaittausimammat Itijualumi ikkami Inigijangita takugatsaujumut (Takugatsak 2), imailingajuk
ottotinga takininganut nuvummit atjigengitamminik Kanitanganettumik iningani, atuttaujuk
nalunaitsigiamut puttunippanejunut ammalu kogalunnut. llonn&gut, ajunnaluattut itijonitsani
ikkani inigijauKattajut ilinganiKavut omajuluviniKajunut ammalu sanaKattajunut, ammalu
sakKititsijuk ikKanattumik tigumiattaunginnatunut ininnut attutausagaisonut ikKatunut ammalu
aKittunik (Baker at al. 2012). Angijutannait killait asiangutitsisot ikkanettunik inigganet
sakKititsigajammijuk ikKanattunik inigijaugajattunut taikkkununga kinganitsiutiKatlutik
nigiKattajunut. Nunangualiuttaumajut aujuittut killalet iningani Norwegian imagijanginnik
sanpvaviusimajut ikKatuneKattajunut, itijunik situgapviusimatlutik tattunettut tunuani
ikkaguKajunut (Buhl-Mortensen et al. 2012). PitaKagiallaKokKuk taikkuningatsainak
inigijauKattajunut Kaujisattaujop iningani nunangualiuttausimangitunut upvalu
Kaujisattausiasimangitunut iniujunut. lluani iniujunut taikkununga Kaujimajaugettunut
sanajaumajunut Kaujimattitaulauttut ikittunik itijonninginnik, tainna nigiugijausimajuk Kéngani
sanajausimatuinnagiaKasimajuk manettotluni ikKangani, atuniKatsiatluni ijitsitluni taimaittunik
inigijauKattajunut.

Kaujisattausimajut itjunettut ulapittausimajuillu attuiKattavuk Taggami imanginnik
nalunaitsisimajuk takujaulautsimangitut aninnilet iniKaKattajunut piungitunik ujagaléalinnik upvalu
makKaKajunut iniujunut tamammik sanaluaKattavut iluani iniujunut ammalu
attutausagaisongutlutik kaliKattajunut (Bolam et al. 2014). Tamakkua Kanganettut piKutet,
ammalu omajut atjikasangujut, iniKavut ikkatuni ammalu imanginni satjugiap Labradorimi
Kaujisapviutaujunut ininginni.

Takugatsak 2: Itijonningit Inigijangit Nalunaigutik (IIN) pisimajut taikkununga Kaujimajaungitunut
Canadami Imanik kiggatotet (Clk) NONNA-100 imiatsuat iluani Kaujisattaujop ininginni (Clk 2018);
kititausimajut malitlugit ominga 25 inuKasomik igalalik ammalu 100 inuKasok silaténi igalalimmik.

2.3. Kaujimajaungitut ammalu PikKujaliat

Puttujunik atjiliugisok umiatsuak atuttaugialik piunitsamik tukisigiamut ikkamettunik iluani
Kaujisattaujop iningani ammalu sanagiamut itijunnejunik inigijauKattajunut nunangualiugiamut.
Taina NONNA-100 umiatsuak sakKititsiKattavuk itijunnejunik illinattojunut 22% Kaujisattaujumut
ininganik. Kaujisattausimangitut inet sivulliutitaugialet ilinganiattumut naniguanik
innaminualiuKattajunut tusatsiagunnagiamut. Asigiallait atuttausimajut Kaujijausimajunut (sollu.
Umiatsuat ilinganiKajunut taikkununga SOl RoxAnn Kaujigatsaliusok, ninniujunut-atuttausok
oganniatuligijet immigolingajuk nanigualik) isumagijaugajammijut. Kdnganettut ammalu
itijualunni inigijauKattajut nunangualiugiamut ikajugajammijuk Kaujisajunut ammalu
kamagunnagiamut omajunik ammalu inigijauKattajunut ammalu nalunaitsiluni
attutausagaigajakKotunut.

3. Sikuk

Sikuk atjikKalungituk avatiutluni sakKititsiKattajuk pimmagittunik avatimmik ammalu inulimanut-
ilukkuset kiggatuKattatluni iluani Kaujisattaujop iningani. Sikuk iluani Kaujisattaujop
kajusiutigijauvuk novalliatlunillu tungavinga ammalu aulaKattaninga silak asianguvallialimmat
angijualummik ammalu attuijuk Ukiuttattop avatinganinik angijualummik, attuitluni nigiunajunut,
kamatsiagunnagiamut, ammalu najuttiKagunnagiamut sikumik. Tainna Kaujisattaujop ininga
sakKititsiKattavuk Kanuittusuatuinnanik imappimiutanik omajunik, ilautillugit puijinik ammalu
Nanunnik, najuttiKanginnavut sikuk avatinganik inogasuatuinnagiamut avatinganik ammalu

inosigijanginnik taimangasuanit. llagiallugu, sutaijajut napattuneKattajut omajut atuKattavut
sikummik nalliuvinni inigiKattatlugu ammalu noKattagiamut akKutigitlugullu. Nanningani, sikuk
sikuvalliaKattaninga pimmagiuKattavuk tungavinga taikkununga Labrador Inunginnut
najuttikanginnatunut sikummik ingiggavigigianganut ammalu pinasuagunnagiamut.

3.1. Atuinnaujut Kaujigatsait

Kaujigatsait ilinganiKajumu sikunik iluani Kaujisattaujop pigiasisimavuk Nunalinnit
Kaujimajaugettunut katitsutausimajunut Labrador Inugijanginnit apitsugalasimannikut ammalu
nunangualiuttauKattasimajunut, tainna Nunatsiavut kavamangata Sikunik kamaKattajut iningit,
tainna Tasiujatsuami Ujaganniavinga ammalu SiKalliKattajut Avatik Kimiggutausimanninga
katimajet AllaKutinga (Griffiths et al. 1999), tainna tugagutik Avatik Kimiggutausimanninga
Labradorimi Tugagutet Avatimut Kimiggutausimanninga Labradorimi Imappisuangani Iningani
(2008), tainna SmartICE kamagijaujuk suliangujuk (Bell et al. 2014; Safer 2016), ammalu
kajusinginnatuk sikuk kamagijaunninga Kaujisattaujuk taikkununga Canadami Sikunut
kiggatotet.

3.2. Attutausagaisot InigijauKattajut

Tainna avatingata ikKanattoninga sikuk taikkununga imammiutanut omajunginnut
allaKutiliuttausiasimajut (Griffiths et al. 1999). Sikuk atuniKatsiatuk sanagiamut Ukiuttattop
avatinganik tungavigijaulluni sikunut piguKattajunut ammalu asigiallanik sikunut ilinganiKajunut
aninnilinnut (Fernandez-Méndez et al. 2015; Song et al. 2016). Silak-ilinganiKajut
asianguliaKijut sikunoluak avatinginni attuilagigajattuk piluattmik sanajauKattajunut Ukiuttattop
nunakKatigengituni ammalu malittigejunik attuiluni Ukiuttattop imappimiutait niKigijauKattajunut
anginitsalummulu (Makela et al. 2017a,b). Sikuk sakKititsiKattajuk pimmagittunik
nigijauKattajunut ammalu pigialiugunnagiamut inigijauKattajunut imappimiutait omajunginnut
sollu natsinut tigumiaKattajunut allunut sikonginnatunut ukiumi ammalu atuKattajut
sanasimajanginnik allunik ammalu nusuKattajut ininik upingasémi (Furgal et al. 1996; Hamilton
et al. 2018; Harwood et al. 2012). Tamakkua ikKanattut sikunut pinasuapvigigiangit Nanunnut
(Ursus maritimus) allaKutiliuttausimammijut sutaijajunut nunakKatigengitunut (Hamilton et al.
2017; Laidre et al. 2018; Pilfold et al. 2014, 2015). KaujisattuluviniKasimavuk
allaKutiliuttuKatluni omajunut ilinganiKajunut inigganinut (Kaujimajaujut nunalinni iluani
Nunatsiavummi inigganet) ammalu sind, sollu sikop killinginni (Kaujimajaujut nunalinni floe
edges, (e.g. Stirling 1997; Perrette et al. 2011). llagiallugu inigijauKattajunut imammiutanik
omajunut, sikuk sakKititsiKattamijuk tungavitsanut ukiumi ingiggavigijautluni
napattuneKattajunut omajunullu. Apitsutausimajut ilauKatausimajuillu uKalautiKasimajut
ikKanattoninganik sikuk ukiumi ingiggagijautluni napatuniutinik omajunut sollu tuttunut (Rangifer
tarandus), amagunut (Canis lupus), Tigiganninak (Vulpes lagopus), ammalu mikijunut omajunik
sollu ukalinik (Lepus arcticus). Tanna ikKanattuk sikuk ingiggavigijautluni tuttunut
allatausimavuk Kaujisattausjop iningani ammalu taikkutigona Kaujisattausimajunut asinginnik
nunakKatigengitunut (e.g. Jenkins et al. 2016; Joly 2012; Leblond et al. 2015; Poole et al.
2010).

Labrador Inuit najuttiKatsiatut sikumik ingiggavigigianganut akKutigitlugu illukulunnogiamut,
pinasuagiamut ammalu iKalunniagiamut ininginnut, ammalu akKutigijautluni akunganut
nunalinnut. llonnatik apitsutausimajut uKasimajut ikKanattoninganik suKusingitumik ammalu
nammasiattumik sikuKagiamut katitsuigunnagiamut ammalu ingiggagunnagiamut ukiumi
(Nunatsiavut Government 2018). Labrador Inuit suli atuKattavut sikumik ingiggagiamut

taikkununga tagiummengitunut IKalutuinnaniagiamut (Salvelinus alpinus) aulasapvet iningit
ukiumi, taikkununga iKalunut karéllet oganginnut (Gadus ogac) (uKautaummijut nunalinni
ogéatsut) taikkutigona sikukkut ukiumi, pinasuagiamut Natsinik taikkutigona killanut
ottoKattajunut, sinani, ammalu pinasuagiamut Nanunnik. Sikuk pivitsaKattisimmijuk
nunalimmiunik ingiggagunnagiamut nunatsuanut pinasuapvigijauKattajunut omajunniagiamut
sollu aKigginik (Lagopus spp.), moose (Alces alces), ammalu tuttuk (Rangifer tarandus).
Apitsutausimajut uKalaummijut tainna sikuk taimatsainak ikKanattovuk sikuKalugunnaimat suli
ilauKatausongugiamut imappet avatinganut.

3.3. Kaujigatsait amigagijaujut ammalu PikKujaliat

Avittusimajut ammalu Kangaulimmat saujauKattajut atuinnaujuillu sikuk Kaujigatsangit suli
pijagettausimangitut. Taimaimmat, pivalliatitsigiamut tukisigunnaluni sikumik ilanganut
ikKanattoninganut avatimmut ammalu inunnut nunalinni Kaujisattaujop iningani pigiaKavut
akuniunitsamik ammalu anginitsamik Kaujisattaugialik. Ammalugiallak, ikKanattolunillu jari tamat
asianguvalliajut ammalu ikKanattogivuk Kaujisagiamut taikkuninga inigijauKattajunut
KanuilingakKkomangammik ammalu asiangusiammagijunut piunitsdlummut. Imappivut
apitsutausimajut nalunaitsilaukKut Kangatuinnak sikummat ammalu tugaimmat, ammalugiallak
itjijonninga ammalu angininga, asiangusimalittuk (Nunatsiavut Government 2018).

Suli ilonnagut nunguvallialimmat sikuvut, asiangumijut KanuittoKattaningit sikuit attuimijuk
asianguvallianingit inigijauKattajut ammalu piusigijauKattajunut ilinganiKajunut sikummut. Sollo
ottotigillugu, sikuk sanguvallialimmat, inet sollu katipvigijauKattajut sikunut killigijangit
(ataliaKiKattajunut akunga sikuliaKiKattajut ammalu sikonginnatunut namut aulammangammik
ammalu neniKattaningit sakKivalliatillugit sakKititsijunut inigijaujut angijummagimmik Kaingolittut
ammalu manittualotlutillu sikungit) siKulluiluagajattut apoKattanimmut, attuigajakKotumik
omajunik najuttiKajunut taikkuninga iniujunut inigilluasianguKattagamigik. Taikkua asiangujut
tukisijautsialungitut ammalu taimaimmat ajunnatovut Kanuk nigiugiangit. Sivunittini
Kaujisattausimajut takunnaluagiaKakKotut Kimiggugunnagiangit sakKigajakKotunut Kanuk sikuk
aulaKattamangat avatittinut.

Apitsutausimajut uKalaummijut isumalotiKaluaKattalittut kamatsiagasuagiamut ilinganiKajunut
ingiggavigijauKattajunut sikukkut piusigilittanginnut Kanuk nigiugiamut ajunnanitsaulimmat
akungani jarinik. Tukisinitsaugiamut piusigijauKattajunut sikunut pivalliatausot angilligiattaupata
Nunatsiavut kavamakkunut sikunik kamaluagajappata ammalu tugapviKallutik apitsugalagiamut
ammalu nunangualiugiamut taikkuningat Labrador Inunginnik nalunaitsigiamut initsanik
asianguvalliajunut sikuit asianguvalliatuinnatunut. Nutat Kaujisagatsait Nunatsiavut
kavamakkkunut pigiasititsigajattuk taikkuninga kamaliaKigiamut amigagijaujunut
Kaujigatsagijausonut jarinut Kaivalliajunut.

Kaujigatsait iniujunut, nalliuvet asianguvalliajunut, ammalu asigiallait sikuit Kanuilinganningit
sollu sinat avittusimajut ammalu malittigetsianginnalungitut ammalu takunnéluagialet sivunittini
Kaujisagiamut.

Sikuk nunguvallialimmat nanituinnak Ukiuttattumi, takujuKaKattasimalikKuk sangulittunut
sikumit niKitsagijauKattajunut sollu kingukulunnik tuniggusianguKattajunut piluattumik
sanajauKattaningit (e.g. Makela et al. 2017b). Tamakkua attuijut taikkuningat asiangujunit
anginitsanut niKitsagijauKattajunut Kaujisattaujop ininginni pimmagiuluat Kaujigatsanik
amigagijaujunut kamagijaugialiugaluak sivunittini. Suligiallak imappisuanut atuttausot ammalu
sikuk kamagijaunningit sivulliutitaullagijaugialet sivunittini Kaujisagiamut piunitsamik tukisigiamut

attuijunut silamik asianguvalliajumit ammalugiallak nalautsigunnagiamut nigiunagajattunut
avatimmut attuijunut asiangujunut sikunut. .

4. Piusigijangit Imappisuanga

Tanna piusigijangit imappisuanga Labrador kiténi, ilautillugit Kaujisattaujop ininga,
anginitsalunnik attuilangavuk imappimiutanik inigiKattajanginnut Newfalami kitanettunut, tainna
Scotian kitinga ammalu Kaningitigijumut siKinimmut taijamut Gulf of Maine ammalu
KikKangani-Atlantic Ikapvingani. Taikkua pitaKaluattut imappisuangita Kanuinginanningit
unauvuk Labrador inigganingit aulatsiKattajumik nillnattumik, tagiukkutujongitumik, ukiuttattumit
imanginnit siKinganut Labrador Satjugianganut tikillugunut Taggangata kitanganut
Newfoundland kitAnganut ammalu taijamut Grand Banks. Angijummagimmik tukisijaugialik
Kanuilinganninga ammalu omajugijangita piusigijangit Labradorip kitani ammalu Kaujisattauluni
ininga pimmagiuvuk Kauijititsisongugiamut avatimmut aulatsiKattajunut.

4.1. Atuinnaujut Kaujigatsait

Kaujimajaujut Kaujisattaujop iningani ilinganiKaluattuk KaujisattauKattasimajunut ammalu
takunnatauKattasimajunut katitsutausimajunullu satjugiami Labradorimi taimanganit 1920-ni.
Sutaijajut asigiallait tunitsisimajut imappisuamut Kaujimausinginnik Taggami kangianettunut
Atlantic-imi ilautillugit Labradorimi kitanettunut pisimajut nanningani 1800s tikillugunut
pigianninganut 1950s allatausimatlutik naillititausimajut omunga Dunbar (1951). Isumagiluallugu
ikKanannipangujuk tdpsumunga Kaujisattaujumut ukuanguvut umiattusimajut sikonak taijak
Blue Dolphin pigiannimit 1949 tikillugunut 1954 sutaijajunut uipvalinnut satjugiap Labradorimi,
ilautillugit Hamilton Inlet ammalu Lake Melville, Kaipokok Inlet, Nain Bay, Hebron, ammalu
Seven Islands Bay (Nutt 1951; 1953). Jaringani 1978, taikkua katimajet ilingajumut
Kaujisannimut ammalu kititauKattasimajunut ilingajumut Silatsuami katimajet taipsumunga
Taggani kangianettunut Altlantic Oganniatuligijiujunut (SKTAO) piusigijaugajattumut
ilagiagutinnik ammalu initsanik nanituinnak Taggami kangianettumut Atlantic-imi ilautillugit
Labradorimi kitanettumut (ICNAF 1978). Angijummagimmik Kanuilinganninga ammalu omajunut
imappisuami KaujisattuKalaukKuk Labradorip kitani jarini 1979-1980 taikkununga Imappisuami
Labrador Imajunut Kaujisannik (ILIK) suliangujumut utsualutsajannut (Fissel and Lemon 1991).
Colbourne ammalu Foote (1997), Kimiggulauttut sakKijagettunut imappisualigijiujunut ammalu
sikunut takunnagalatlutik Nainiup kitdni ammalu Kanitangani ikajugasuamut Tasiujatsuami
avatingata piusitijangita Kaujisattaulauttumut.

MannaKammili, jaringani 1998 SOI-kut Atlantic killiniattausimajut kamajet Suliangujuk (AkkS;
Therriault et al. 1998) pigiasititsilauttut ottugagajattanginnik piusigijaugialinnut ilagiagutimmik
ilingajunut siKingani ammalu KikKangani Labradorip satjugiangani aujaulauttunut takKinginni.
llagiallugu imappisuani takunnéatlutik suliagijaulaummijut atutlutik ukiatsami atutlutik Aulasomik
unuttumaginnik omajunik Kaujisattautlutik suliagijautlunillu SOI-kunut (Colbourne et al. 2017;
2018).

4.2. Attutausagaisot Omajut ammalu Inigijangit

Tanna Labradorimi iniggaKatitsiKattajuk nillinattumik, tagiuKatsiangitumik ukiuttattumit
imammik, sikinga, piKalujait, niKitsiat, ammalu kingugalait aninnilet siKinimmut taikkutigona
Labrador satjugiangagut tikitluni Taggamut kitanut Newfoundland kitAnganut ammalu
siKinimmoluak. Tainna Kaujisattaujuk kiggatujuk asianottauvalliajumik killingata akunga
KikKanganettumut ukiuttattumi ammalu onanniKajunut imappisuak piusigijauKattajumut

attuiKattajumut nukatlinut ammalu asinginnik imappimiutanik ammalugiallak atjigengitunik
oganik. Atagut silatsuami silak nigumillivallialimmat tainna Kaujisattaujuk ininga nigiugijauvuk
tagiuKaluagunnaigiamut auvallialimmat ukiuttattop sikinga ammalu asianguvallialimmat imanga
tagiungata attuilunillu satjugiami imappet avatinganik iluani iningani.

4.3. Kaujimajaungitut amigagijautiutik ammalu PikKujaliat

Angijummaget imappisuanit Kaujigatsait atuinnauvut taipsumunga Kaujisattaujop iningani.
Tavatualli, Kaujimajaungitut amigagijaummijut iluani taijamik Suli ininganetsiatuk
napvéataupvinga Kaujigatsanik piluattumik ukiungulimmat ammalu upingasami takKinginnik.
Allat, aujamillu ammalu ukiatsami, nAmmangitut Kaujigatsait sakKijangitut sanagunnagiamut
nammatunik akuni piusigijaugajattunut ajunnatongitunut imappisuami namminigijaujunut,
ilautillugit imait onanningit. Asiagulli, aulatausot malugusuKattajut imaup Kangani onanningit
iluani tamagennut taggami ammalu siKingani Kaujisattaujop ininga manna atuinnauKattalittut
wogi tamat upvalu maggok woggek nadgaimmata ammalu takutitsisimajut nalunalungitumik
puttuvallialittuk imaup Kangani nigumitsivallialittuk (IKO) taimananganit
takunnagiasittaulaugaminik nanningani 1981-ami.

Kaujigatsait ilingajunut imappisuanejunut piusigijanginnik pitagijauKattalittut aujautillugit
katitsuitlutik Kaujigatsaminik inigijaullagijaujunut ininginni taikkuninga ilagiagutinni
ottugattaujunut taikkununga kkS, imappisuanettut ottugattaujut ilonnagut iluani Kaujisattaujop
iningani suli angijongitut. Kangakiak, akunigalak suliagijausimajut tigujautlutik pinginnatlutillu
imappisuamit ottugattaugatsanik tigujaugalalauttut Makkovik kitdnganit ammalu taijamik Beachy
Island ininginni sakKititsilattut nalunaigutinnik piusigijauvalliajunut Kanuilinganninganut ammalu
omajojunut iluani Kaujisattaujop iningani. kamasimatlutik asinginnut Kaujisattaujunut
suliangujunut atuttausongummijut tataigiamut Kaujimajaugajattunut amigagijaujunullu
iluikkanettunut. Ottotigillugu, iluikkanettut imait onanningit allaKutinginnik katitsutausimajut
ilangaijautluni Atlantic kavisilet ammalu IKalutuinnanik kamagiamut suliagijautluni taikkununga
SOl-kunut. Onannigijangit allaKutiliuttausimajut ilijaulaummijut iluani sutaijajunut
kavisilipvigijauKattajunut konnut Labrador Satjugiangani taikkutigona RivTemp, tanna
ikajuttigejut akungani ilinniavitsuangujunut, pravinsikunut ammalu federal kavamakkunut,
imaKautet katingaKatigejunut, ammalu katutjiKatigenut ilingatuinnaKattajunut Atlantic
kavisilinnik nungotsitailigasuaKattajunut.

Taikkua ilagiattusongujut pivitsait suliaKagunnagiamut umiakkkut imappisuanik kamagiamut
tukiKattisijuk KaujisagiallagiaKagajattut imappisuanettunut Kaujisattaujop iningani
kenaujattagiallagiaKagajattut nutangunitsanut atuttauKattalittunut sollu aulatsongujunut
aulautinnik pitaKajunut Kauijisattilagijet piKutinginnik (imappimi aulasot), nutangujuk inigijaujunut
kitanettunut sanajausimajuk Ukiutattumejunut Argo atulattitauKattajut sikop atani Kinijajumut
KanuilingakKomangamik Kauijititsisok ammalu akuni ilijausongutillugit Kagitaujatigut
taikkununga umiatsuanguKattajunut apvitajunut.

Nunalinni kamagiamut atuniKatsiamagittut imappisuani ininginni annigijaumajunut satjugiami
iniujunut Kangatuinnak jarimi, allat sikuKalimmat pivalliataulittut ammalu ikajuttautlutik
taikkununga Imappivut pigiasititsitillugit, nunalet katingaKatigejunut, ammalu ilisimallagijunut
Kaujisattiujunut. Tamakkua piggautigijaugasuajut tunitsilangavut angijummagimmik kamagiamut
Kaujigatsanik amigagijaujunut iluani iluikkani nunakKatigengitunut, piluattumik ukiup takKinginni.

5. Aninnilet Imappisuanettut

PiguKattajut (mikijut pigutsiat) ammalu kingukuluit (mikinippat omajut) pigiannimejut
imammiutanut nigijauKattajunut. Tukisijaujumut sanajauKattajunut piusigijauKattajunullu
piguKattajunut pigutsiat, ammalu jari tamat asianguKattatillugit, pimmagiuvuk ilangagijaulluni
Kaujimagiamut avatimut aulatsigunnagiamullu.

5.1. Atuinnaujut Kaujigatsait

Taikkua Kaujimajaujut ilingajumut Kaujisattaujop iningani omajunut imappisuanettunut
ilinganiKatsiavut Kaujigatsanik pitagijausimajunut taipsumingat AkkS.

llangit nutangunitsait allaKutiliuttausimajut piguKattajunut pigutsianik ammalu
naneKattamangammik Labradorip kitani ilautitsivuk tainna 1928 Godthaab ingiggalautsimajunut
(Kramp 1963) ammalu tainna Blue Dolphin Labrador Ingiggasimajut suliagijaulauttuk taipsumani
1949-1954 (Grainger 1964; McGill ammalu Corwin 1965; Nutt ammalu Coachman 1956). Tanna
ILOK suliangujuk suliakalaummijut imappisuanit tigollaitlutik ottugagatsanginnik katitsuigiamut
Kaujimasonguniammata pigiannimit omajunik Kaujigatsanginnik ilinganiKajunut nigijausonut,
pigutsianik, ammalu kingukulunnik satjugiap kangitlunginnit inigijaujunut kitani aujaulauttumi
(Buchanan ammalu Foy 1980; Buchanan ammalu Browne 1981).

5.2. Attutausagaisot Omajut ammalu InigiKattajangit

Tanna Kaujisapviutaujuk ininga kiggatuvuk asianottauvalliajumik killingata akungani
ukiuttattumi, KikKangata ukiuttattumi, ammalu napattutalet killiniattausimajunut pitakKagajattunut
atjigengitunik attutaumajunut sunatuinnanut pigusonut aninniKajunut asianguvallialimmat
imappingata silak piusigijangit sunatuinnanut KanuilingaKattajunit ammalu aninniKajunut
suntuinnaugaluappata pigusonut ammalu kingukulugalait. llagiallugu, ukiuttattumit ammalu
KikKangata ukiuttattungani imappingit tukisijauvut sivukkatiuKattaninginnik attuigajakKotunut
imangata asianguvallialimmat sangijotluni sitijuguttisiliaKitlutik imammiutait aninniKajunut (Fabry
et al. 2009), tunitsigajammijut atjigengitunik attuiluni nunalet tungavinginnut pigusongujunut
Kaujisattaujop iningani. Sitontingata nalliuvet sanagunnagiamut pigusonik, maliKatiKaKattajunut
siKinimmik ammalu sikuKaliaKigunnaimat Kaujisattaujop iningani, kiggatujuk pimmagittumik
sakKilattumut Kaujimajautluni sukangajumik pigiasitainnagasuattumut ammalu piguvalliajumut
ammalu angijumik Kanuilingatuinnagalalluni sangijuKalluni puttunippanut pigiannimit
piguvallianinga. Sivungani imappisuami Kaujisattausimajut taikkununga ILOK ilinganiKajunut
naneKattamangammik, ununnigijangit, ammalu anginigijangit piguKattajunut nalunaitsijuk
ikKanattogajanninganik iliukKani kinguvanut sanajauKattajut ammalu satjugiami pigupvigitlugit
ininginni atjigengitunut takujaulautsimangitunut aninniKajut sollu Ogatuinnait.

5.3. Kaujimajaungitut amigagijautlutik ammalu PikKujaliat

Kaujisattaujut nalliuvinni piusigijauKattajunut ununninginnik ammalu anginigijanginnik
pimmagiujunut aulaKattaninginnik piguKattajunut (sollu Kallunatitut taijaujunut diatoms
KagitaKatuinnatunut pigusonut) ammalu kingukulunnut (sollu Kallunatitut taijaujunut calanoid
copepods) katingaKatigeKattajut ommakKattajunut imappituinnamut silanga isumagitlugit
piunitsamik tukisijauluagajattut ikKanattoninginnik avatigigumaluaKattajanginnik iluani avatiup.
Taimaigaluattilugu isumagijaugialik ilagiattaugiallangituk niKitsagijangit ilonnagut
nunguvallialittut nanituinnak Labradorip kitani, ilinganiKatluni jari tamat takunnataujunut
suliagijausimatluni taikkkununga Akks, taikkua unuttoningit pigusot ammalu kingukuluit
asiangugajattut angijualummik jarimit jarimut. TakunnatauKattangipata pigiannimit

piguvallianinginnut iluingatitisilungituk Kanuk attutaummangammik pigusot piguvallianinginnut
Kaujimajaungimijut atjigengitumik attuiniattiluni imappik onanninganut
KanuilingatsiaKattamangammik piusigijangit attuiKattajumik ukiuttattumi, KikKangata
ukiuttattumi ammalu napattulinnut kingukuluit takujaulautsimangitut aninnilet.

AngilligiattaugajakKotuk nunait sanianut satjugiap ininginni Kaujisattugettunut taikkutigona
angilligiattauluni tigusipviujunut ottugattaugajattunut suliangujumut taikkuknunga Akks
sakKititsigajattuk ikajugajattunut Kaujigatsagiallanik. Taikkua anginippat Kaujijausimajut
sakKititsilauttut tapvani ilagiagutimi allaKutiup pitagijausimajut ajunnangitunut
ottugattausimajunut piusigijausimajunut sollu piguKattajunut nuluanut, Niskin pullaujanut,
ammalu piKutinut CTD-ngunigattaujunut. TigusiKattagiamut ottugattausonik piguvallialittut
tapvainakallak ammalu AkkS Kaujisimajangit ikajugajammijut nutdngunitsanik ammalu
sakKijagettunut atuttausonik sollu sikop atani Kinijasonik, satilaittikojunut aulatausonik
malugususonut imait Kanginni onanninginnik ammalu imappet tauttunginnik, aulataujunut
nalunaitsisonik puttagutinnik, ammalu nipanik nalunaitsisonillu ottugattausongujunut imangita
Kanuk imakKutojommangammik (pisimajunit umianik kaliKattajunut upvalu umiannejunut)
tukisiluagiamut itijonninganik ikkameKattajunut annilinnut ammalugiallak sakKititsigiamut
pigiannimit KanuilingakKomangéat avatingata DNA (eDNA) katitsutausimajut. Tainna Pigiannimit
piguvallianingit atajunut kingukulunnut KaujisattaugiaKammijut taikkutigona nigijauKattajunut
anginitsanut annilinnut (sollu aKiagunnejunut ammalu uvininginnejunut ammalu utsungit
Kimiggutautillugillu). Atanettut mikigiaKatillugit, akKisuttautillugit umiatsuanut kaliKattatunut,
sakKititsigajattut ikKanattunik Kaujigatsanik ilinganiKajunut itijualunneKattajunut,
attutaugajakKotut taikkununga jari tamat asianguKattajunut piguvallianinginnut nanituinnak
Kaujisattaujop ininginni.

6. Imani Pigutsiak PiguKatauKattajut — KikKuak ammalu Ivet

ImaneKattajut pitsiak piguKatauKattajut atjigengitovut nanituinnajut tinitjiuKattatut ammalu
itijunneKattamijut inilet. SakKititsiKattajut tungavitsanik inigijausonut nunaniuluak saniani avatilet
akunganettunut pigupviuKattajunut inilet nanituinnak silatsuami (Smith 1981). Ottotigillugu,
kajuit KikKuat tinipviuKattajut inilet iluani KikKangita ukiuttattungani nunakKatigengitumi,
ammalu pimmagijumik sanaluaKattajut ammalu avatittini sanattiutlutik (Teagle et al. 2017).
Asigiallait omajut sollu killotet tulligettitausimammijut avatinnut pimmagiummijut omajut (DFO
2009) tunitsiKattamata nunaup sanianettunik inigijanginnut, niKitsanut sakKititsinginnamata,
ammalu attutausagaisongujut inunnut ulapittaumata.

6.1. Atuinnaujut Kaujigatsait

Tamanna ilagiagutik pitjutiKaluattuk Kaujigatsanik sakKititaumajunut Nunalinnit
Kaujimajanginnik katitsutausimajunut taikkununga Nunalet Satjugiamut Piviannatunut
Namminigijanginnik, piulimatsivet allaKutinginnut, apvitannimut Kaujisattausimajunut (sollu.
Wilce 1959; Adey ammalu Hayeck 2011), avatinut ikkatoKattajunut (e.g. Assis et al. 2018),
ammalu kinguvanik KaujisaKattajunut (e.g. Bringloe ammalu Saunders 2018).

6.2. Attutausagaisot Omajuit ammalu InigiKattajangit

Silak asianguvallianinga attuigajattuk taikkuninga imanejunik pigutsianik piguKatauKattajunut
tamagennut piujumik ammalu Piungitumik. Kummuaniagasugijaummata onanninga
nigiugijauvuk salluni taggamut onanninga Kummualuni KikKuanut ammalu
ujagagalanneKattajunut omajut (Filbee-Dexter et al. 2019; Jueterbock et al. 2013; Mdiller et al.

2009) ammalu Kummualutillu sanajauKattaningit killotet (Blok et al. 2018). killotet
inigikattajangit karallimi takutitsiligettut angijummagimmik Kummualinninginnik (ungatani 6-
igulluni akungani 1940 ammalu ullumunut) sanajaunningit ammalu aulatsingaliaKillutik (Marba
et al. 2018). Tamannaugalualluni, silak asianguvallianinga ulugianattumettisimmijuk
nutaungitunik KikKuanik taggami Atlantic-imi (Assis et al. 2018) ammalu attuigajammijut Kanuk
piguniammangammik taikkuninga imanejunik pigutsianik piguKatauKattajunut satjugiami
Labradorimi (Bringloe and Saunders 2018).

Tamannaugaluaguni ununnigijangit pigutsiat omajut sangijoKattavut asiangugaluaguni
najuttigikattajanginnik iluani taijanut pH, ilangit allasimajut Kinugautiliusimajut taikkua KikKuat
ukiuttattumi attutausagaisongugajattut akunimut tattumeKattapata. Hofmann et al. (2018)
napvatausimajuk tamannaugaluappat, taikkua KikKuat sangijumik pitalet aninniKagiamut
aulatsigunnatlugit sitijugugunnangigiamut piusinginnik saputjitautlutik taikkununga
najuttigikattajanginnik pH-ngunigéattaujunut ajunnatunut atagut ukiumi tattoKattajunut.

Sutaijajut imappimi ulapitsiKattajut omajut (IUO) takutitausimajunut satjugiami Newfalami
angijummagimmik sujuigajattut taikkuninga imani pigutsianik piguKatauKattajunut
inigiKattajanginnik. Atjigijangita nunaKakKasimajojunut Kangaulimmat omajunut, silak
asianguvallianinga pivitsaKattisigajammijuk angilligiattisigiamut Kaujisattaujop ininganik.
AtsanigasuaKattajut iniujunut putjotet (Carcinus maenas) ulapitsiKattajut ammalu
sujuiKattamijut killotet ininginnik pigutsiliaKimmata améanginnik ammalu ulapitsitlutik
ikKamejunut (DFO 2010a; Matheson et al. 2016). Tainna taggamovalliajuk putjotet
ilagiattusongugajattut imaup Kanganut onanninganut (Jeffery et al. 2018) ammalu ulugianattunik
Kimiggutaunnigisimajangit atuttausimajut nalunaitsisimajut atsanijut ulugiananinga Labradorimi
angijongituk, nilatattomat imanga (Therriault et al. 2008). Tavatualli, nillatdttumesot
sungiutisimajut Putjotet nalunaittausimavut iniKanninginnik Newfalami imanginni (Best et al.
2017) ammalu suvangit ingiggagajattut iluanut itjumut imanut.

Tanna taijaujuk lacy bryozoan KikKuanut piguKattajut (Membranopora membranacea)
sakKititsiKattajut KikKuanut nunguvalliatitsisot ammalu tuKugallutillu piguvallialimata ammalu
uKumailuatlalimmata (Caines and Gagnon 2012). Tamakkua omajut napvatauKattavut manna
siKingani satjugiap Labradorimi ammalu angutigajammijut taggamut siammalutillu niguminninga
ilagiattusilimmat (Caines and Gagnon 2012).

Tamanejut taikkua atsanegasuajut kallunatitut taijaujut Coffin Box bryozoan sauniKangitut
nalunaittausimavut siKingani Labradorimi. SauniKangitut ingiggagajattut Kaningitualummat
inigganikkut ammalu/upvalu Coffin Box may be transported great distances by currents and/or
taikkkutigona piguvalliajunut aninnilet sollu Kikkuat. Tamakkua omajut Kanuittumik
niguminninegialet, ammalu taikkua sauniKangitut sakKijalungitut Kaujisattaujop iningani suli.
SauniKangitut KikKuat, ammalu ilonnanginnik saujitsigajattut kuanninik, kuannet
manettoniattilugit, ulugiananiattilugit siKkumisagaigiamut, ammalu tuKutauniattilugit KikKuangit
(DFO 2011).

Taikkuali inunnut attutauKattajut sukkaitummagimmik sakKiniattiluni angijongitumik iluani
Kaujisattaujop iningani inunnut apviatautsialungimata, attuigajattogaluat umamiutanik
pigutsianguKattajunut. Killotet attutausagaisot sukkaitumik puttusivalliatitsiluni pigusonut
Kikkuap aminginni ammalu ikilliumittisinialluni killotinnik siKinigattaugiamut upvalu nigigiamut
(Moore and Short 2007). Sukaitommata pimmagittumik uKumaigijausimalittut taikkununga
killotinnut onanniKajunut kop panginni (Moore and Short 2007). NiKitsatavallialuni

puttusigiagajattuk pitagiallagiamut asiangutitsisongummijuk iluani inigijauKattajunut ammalu
sanajauKattajunut taikkuninnga pigutsiagalannik. Ininginnituinnak sanajaujuk omajuit
ilinganikajunut sangijunik ikkiaKajunut” (nunalet, oganniavet iningit, ammalu iniujunt
timmialuviniKaKattajunut) allaKutiliuttausimajut ilanginnut iniujunut Kaujisattaujop ininginni
(Wilce 1959).

6.3. Kaujigatsait Amigagijaujut ammalu PikKujaliat

Isumagilunnagit nunalinni Kaujisattaujut, nunanguat imammiutanik pigutsialet ilagiattusilugani
ilinganiKajunut satjugiami Labradorimi. Aulatausot malugusuKattajut atutaugajattut sakKititsijut
piujummagimmik piniannigijausomik nunangualiugunnagiamut, tavatualli, angijummagimmik
ilagiattusonguvuk nunangualiugiamik Kaningitumut upvalu inigijautsiaKattangitunut pigutsianut
avatinnut ilinganiKajunut puttunigijanginnut. Gatuso et al. (2006) atuttausimajumut Imappimi-
takunnasomik Silatujumik Apvitannikut takunnatausomik Malugusotigijaugajattunut (ITSAT)
katitsutaujunut kititsigunnagiamut Katsiumangammik otanattosongujut taikkununga itijualummi
ikkamettunut pigutsianik piguKatauKattajunut iluani satjugiap killiniattausimajumut ammalu
taikkunangat kititausimajunut pigiannimit piguliaKigajattut silatsuami, tavatualli tamanna
piniannigiajausok Kanutuinnagajattuk ammalu ilinganiKagajattuk ilagiattutaugiamut ndmmatunut
umiatsuanik Kaujisagajattunut ammalu atjiliugigiamut nunaup saniani imanettunut. Harvey et al.
(2018) Kimiggutaulauttuk atugajammangammik aulatausomik malugusuKattajumik satjugiamik
pigutsianik Denmark-imi ammalu tainna pijagettaulauttuk, atautsikut nutat piniannigijausot
sakKivalliatillugit tukisigunnagiamut satilaittokojunik atjiliugigiamut, tamakkua suli
nukKangattitauvut apviataummata imangata tauttunginnit iluani satjugiap killiniattausimajuni
ammalu itijonninginnik imangita. Tingijokkut atjinguat ammalu tingittitausomik atjiliugittausok,
takutitsijumik nunangualiuttaugajattunut KikKuanik mikijotillugit, suli pigiaKagajattut nunanik
Kaujisallutik (Harvey et al. 2018). Taikkua KikKuat takujausimajut iluani Kimiggutausimangitunut
Kaujisattausimajunit atutlutik sutaijaKajunut ikumanit nipaKatlutik Kaujisattaumajunut
mannaluatsiak salummasattaujut nunait saniani Kaujisattaumajunit atuttaulauttunut umiatsuakut
nunangualiusimajunut (A. Roy, pers. comm.), tavatualli tamakkua tigujausimangitut Kaujigatsait
atuttausimajut pivitsaKattisijut pivalliatitsigiamut pigiannimi nunangualiugiamut taikkununga
KikKuanik inigijauKattajunut satjugiami.

InigijauKattajunut nunangualiugiamut piniannet atutillugit namminigijaujunut Kanganettunut
ammalu attutausimalluni sakKititsigajattut pigiannimik nalunaigutinnik nammatunut inigijaujunut
taikkununga killotinnut ammalu pigutsiangujunut (Rao et al. 2014); tavatualli, nunamit
Kaujisannik atuttaugiaKammijuk tdpsumunga pinianniKagiamut. Kaujisattilagijiujunut
Kaujisannik atuttaugajattut taikkununga nunalinnut Kaujimajaugettunut ammalu allaKutinnut
oganniaKattajunit ammalu asinginnut takunnaKattajunut iluani satjugiami killiniattausimajunut.

Taikkua pigutsiat ammalu killotet attutausagaisongummata sutaijajunut inunnut
attutauKattajunut ulapittautlutik, akuni kamagijaujut inet satjugiami sakKititsigajattut
Kaujigatsanik ilinganikajunut nunalinni asiangujunut ammalu tapvainaunitsak taggamut
siammajunut taipsumunga IUO iluanut Kaujisattaujop ininganut.

7. ltijualummi lkkami Nunalet

PiguKattajut itijualummi ikkami atuniKatsiamagittut avatik piusigiKattajanginni ammalu
imammiutait niKinginnut iluani Kaujisattaujjop iningani. ltijualummejut sauniKangitut
ikKanattumagiujut niKigijautlutik omajunut iniKaKattajunut niguminnisaujunut iluani ukiuttattop

avatinginni (e.g. Brower et al. 2017; Young et al. 2017) ammalu katitsutauluaKattajut Labrador
Inunginnut. Taikkua itijlummejut omajungit pitagijangit Labrador Inunginnut nigijauKattajut
kititaulautsimangitut, ikKanattumagiuvut Inunnut katitsutaugiamut ottugaKattajanginnik ammalu
tunitsiKattajut niKitsaKatsiagiamut iluani Inuit nunagijanginni. Tanna allatausimajuk kamaluattuk
sunatuinnanik piguKattajunik pigutsianik itijummeKattajunut iluani Kaujisattaujop iningani
ilingattilugillu takujaulautsimangitunullu tavatuak kamagijaungitut ikkatummejut ammalu
aKittunik inigijaujunut, kamagijauniattut tapvani ilagiagutimmi.

7.1. Atuinnaujut Kaujigatsait

PitaKatsiangilak Kaujigatsanik ilinganiKajunut itjummeKattajunut iluani Kaujisattaujop ininginni
ilonnakasatik Kaujisattausimajut takunnadluammata nunakKatigengitunik kitaniuluak ikkangani
kataKattajumut ammalu situKattajumut. Taikkua apomautigijaujut Kaujisagasuagiamut iluani
Kauijisattaujop iningani (sollu akigijangit, nalliuvet maligatsKammata, ammalu silamut
apviatauKattamata) isumagijautsiagialet sakKijanginnagiamut Kaujisannet ammalu sanagiamut
akuni Kaujijaugajattunut. Kaujijausot ilinganiKajunut itjummejunut piluaKattavut Nunalinnit
Kaujimajaugettunut, SOI Aulautet Kaujisasimajangit, llijaumajut NunakKatigengitut
AttutauKattajut Kaujisannik (INAK4) (IRIS4) (Allard and Lemay 2012), tainna Tugagutik
Avatimmut Kimiggutausimajut Labradorip kitani Immapisuangani Iningata (2008), unuttumaget
Kaujisattausimajut (e.g. Gagnon and Haedrich 1991; Stewart et al. 1985), ammalu
angijummagik katitsutausimajut Kaujigatsait katitsutausimajuk taipsumunga Stewart et al.
(2001). llangit Kaujigatsagiallait katitsutausimatillugit iluani Labradorimi Imappik Sivukkatet
Iningata Canadami Kaujisattilagijet UKautjigiajet Aullatsijillagingit (CKUA) Kaujisannik
AllaKutinga (Coté et al. 2018).

7.2. Attutausagaisot Omajungit ammalu InigiKattajangit

Kaujisattausimajut asinginnik Ukiuttattop nunakKatigengituni uKasimajut silamut-ilinganiKajut
nunguvalliasimammata sikunneKattajut piguKattajut ammalu suli apitsotiKavuk pitjutigillugit
attuigajakKoninginnik taikkununga asianguvalliajunut itijualunneKattajunut ammalu
nigijauKattajunullu (e.g. Makela et al. 2017a, 2017b). Asigiallait Kaujisattausimajut
uKasimammijut piungitut attuigajakKomijut niguminninga puttuvallialimmat itijunneKattajunut
iluani Ukiuttattop uipvangita avatinginnik (e.g. Drewnik et al. 2017).

Kaujisattausimajut katitsutautlutik Kanuittusuatuinnanik omajunik kalittaumajut
Kaujisattausimatlutillu ammalu asigiallait allataumajunillu (sollu oganniatuligijet
allaKattajanginnik Kaujijausimajut, imappisuami takunnagiattuKattajut, umiat kamaKattajut
piusigijangit, itsavinni kamaKattajut suliangujut, ammalu iluikkani ammalu imappet tarapet
Kaujisattaujuillu) takutitsisimajut tautsenginnatunut taikkununga Putjotivannut (Chionoecetes
opilio) putjotiKutigijanginnut ungatane fortet jarini (Mullowney et al. 2017). Taimanganit 2013,
Putjotivait anginigijangit mikillivalliasimajut mikinippangutlutik. Tamakkua Kaujijausimajut
takunnaluagaluatlutik silatani Kaujisattaujop iningani, ikilliuminningit Putjotivait piluattumik
inigijauKattajunut tunitsigajattut unutsivalliagiamut asinginnut piviannatunut asinginnilu
inigijauKattajunut, ilautillugit sakKigajakKoningit iluani Kaujisattaujop ininginni.

Nigumitsivallianinga imak ammalu umiaKalualiaKilimmat piunitsautitsigajakKotut omajugijangita
piusigijangit taikkununga atsagiattuKattajunut omajut sollu putjotituinnait.

7.3. Kaujimajaungitut Amigagijaujut ammalu PikKujaliat

Ikittomata mannakut itijunni tigusijuKasimangimat ottugattausonik piggautigijautsialugani
ammalu tugapviKalugani Kaujisagiamut itijunneKattajunik omajunik iluani Kaujisattaujop iningani
atuniKatsiamagittunik Kaujisattauningani amigagijautluni. Kaujisagiamut Kaujisattaujop iningani
ajunnatovuk suliagijaugiaKajunut apomautigijaummata ammalu avatinga ilagiattautitsilungimat
tamannauluattuk nalliuvinga sikuKammat iluani Kaujisattaujop iningani. Taikkua
apomautigijaujut Kangiutigijausot ilangagut ilautitaugajappata satjugiami nunalet iluani
Kauijisattilagijet piniannigiKattajanginnik. Silatsuamilli, piggautijuKagasuavuk piunitsamik
tukisigiamut itijummiutanik iluani Ukiuttattup nunakKatigengitumi ammalu nalunaitsigiamut
sakKijajunut tunitsiKattajunut pitaluvinigijaunnigijanginnik ammalu aivigiKattajanginnilu.
llagiallugit Kaujisannet tukisinitsaugiamut nunalet tungavigijangit itijonninginnik ammalu
Kanganettunik imani tunitsilangavut piunitsamik tukisigiamut avatingata inigijanginik itijummiutait
omajunik iluani Kaujisattaujop ininginni. IkKanattoniagivuk tukisigasuanginnagiamut
attuigajakKotunut silamit asianguvalliajumut itijunnejunut ammalu attuiniattunut asinginnut
imappimiutait omajunginnut. KaujisattuKammat asinginnik nunakKatigengitunut, Ukiuttattumi
ammalu asigiallakut, sakKititsiniattut atuniKatsiatunik nalunaigutinni piusgijaujunut ammalu
nunalet tungavigijangit, takunnalutik Kaujisagiamut Kaujisattaujop ininga pimmagiulangavuk
tukisigiamut inigijauKattajunut Kanuilinganningit ammalu piunitsamik tukitagillugit nunalet
pitagijangit.

Atulluni Kanuittusuatuinnanik atuttausonik Kaujisannimik sakKititsigajattunik atjiKangitunik
sakKigajattunik katingatitautillugit Kangaulimmat Kaujigatsanik katitsutaujunut pisimajunit Inuit
piviannatunginnik atuKattajunut taikununga Kauijisattilagijet Kaujijanginnik. (sollu.
Aulautikulunnut Kaujisannik, umiatsuanik kaliKattajunut ammalu inigijauKattajunut
nunangualiullutik) pivalliatitsigiamut anginitsalunnik atjinguanik taikkununga
itijualunneKattajunut, inigijauKattajunut ammalu Kanuk angitigimmangat inigiKattajangit
taikkutigona Kaujisattaujop ininginni. Sivullipamik Kaujimajaugumajuk sivulliutitaugialik unauvuk
katitsuigiamut ilagiagutiujunut ununnigijanginnik ammalu Kangaulimmat Kaujijaugajattunut
taikkuninga Inuit atuKattajanginnik itjjualunneKattajunut omajunut piunitsamik tukisigiamut
ilukkusigijaujunut ammalu niKitsaKatsianginnagiamut ikKanattoningit taikkununga omajunut.
llagiallugu, pitdgunnagiamut ammalu Kimigguuni sauniKangitunut katitsutausimajunut
taikkutigona SOI Aulatausomut Kaujisannik sivulliutitaugialik. Taikkuninga katiutitauppata
Nunalet Kaujimajaugettunut ammalu Aulatausomut Kaujisannik katitsuigiamut sakKititsigajattuk
pivalliasimajumik takunnataujagattumik inigijauKattajunut taikkununga itijunneKattajunut
omajunut. Olagiallugit umiatsuanik atutillugit Kaujisallutillu ammalu nunalinni inigijauKattajunut
isumagillugit sivunga Kaujijausimajunut itijonninginnik ammalu inigijaungagumaKattajunut
nalunaittausimajumut taikkununga Allard and Lemay (2012). Ullumimut, sauniKangitunut
Kaujijausimajut, (piluattumik NK) isumagijauluattut iluani satjugiami iniujunut Kanitanginni
nunalinni ammalu taggami Kaujisattaujop iningani (see Allard and Lemay 2012), ammalugiallak
taikkutigona imappimat Kaujisattaujop iningani (Aulatausop Kaujisannik). Taimanganit
KaujimajaujuKavuk omaijut inigiKattajangit asiangulattut unuttotigijunut omajunut ammalu
ikallugu itijojunut killiniattausimajunut, ilagiallugu piggautigijaugiaKakKotuk angilligiallugu
kiggatugiamut inigijaulaullagijauKattajunut satjugiamut ammalu AulaKattajunut Kaujisannisamut,
ammalugiallak satjugiami iluikkani siKingani Kaujisattaujop iningani. Sivunittini Kimiggutaujut
Aulatausimajunut Kaujijausimajut, ilautitsijumik aullaitauKattangitunut omajunut, nigiugijaujut
anginitsamik tukisijaulanninginnik taikkununga itijunneKattajunut (sollu atjigengitut, inigijaujut
ilinganiKajut) Kanitanginni silatéani Kaujisattaujop ininginni.

8. KikKuangommijut, AKittut ammalu NipiKattatut Sunatuinnanut taijaujut
Bryozoans

KikKuangommijut, AKittut ammalu NipiKattatut Sunatuinnanut taijaujut Bryozoans initsanik
sanaKattajut (Probert et al. 1979; Krieger and Wing 2002) nipiKattattut atanit taijaujut sessile
aninnilet omajut ikkami. SakKijanningit ikKanattumagiuvuk tamannauluattuk initsaliuKattaningit
sanaKattajangit, akKisuKattajangit, ammalu kamagitsiaKattajangit Kanutuinnak
anginiKagaluappata. TunitsiKattajut takkununga takujaulautsimangitunut (sollu tungavingit
ammalu attutausagaitsiamagisongummata) ammalugiallak attutausagaisot taikkununga inunnut
attutauKattajunut ulapittautlutik (Watling and Norse 1998; Fossa et al. 2002; Hall-Spencer et al.
2002; Thrush and Dayton 2002; Anderson and Clark 2003; Wareham and Edinger 2007).

8.1. Atuinnaujut Kaujigatsait

KikKuangommijut ammalu AKittut allaKutiliuttausimajut nanituinnak Taggami kangiani Atlantic-
imi, ilautitautillugit Labrador kitani, ununnigijangit Kaujijausimajut pisimatillugit Kaujisattilagijet
Kaujisattausimajunut. AllaKutet atuinnaumijut atuttausimajunut sollu Oganniatuligijet
TakunnaKattajunut Suliangujunut (OTS), piulimapviligijet allaKutingit, ammalu akilittutaulugatik
oganniatet allaKutinginnik. Jari tamét kaliKattajunut Kaujisannet KaujijauKattajut atuinnaumijut
taikkuningat SOI-NL AulatauKattajunut Kaujisapvinginni (2005-2017) ammalu tainna Taggami
kingupvaniattet Kaujisattet Tungavinga (TKKT). llagiallugu Kaujisattausimajut Kaujigatsait iluani
LISI killiniattausimajumut, katitsutausimajut Kaujisattauniammata putjotet (2009, 2010, ammalu
2013) ammalu karallimit Natannavait (2012) Kaujisattausimajut, sakKititausimajut taikkununga
Tungait, Omaijuligijet, Pigutsianut amalu Oganniatuligijet aulatsijillaginginnut.

Kimiggutausimajut piulimatsivinni katitsutausimajunik ammalu asigiallanik Kagitaujanettut
Kaujimajaugettunut (sollu Barcode of Life Data [BOLD] Piusinginnik, SuKusijausimangitunut
Piulimatsivet ammalu SuKutijausimangitunut Taimangasuanit [SPST) sakKititsilauttut
allaKutinnik ilinganiKajunut AKittunik KikKuangommijunut Gersemia fruticosa ammalu allaKutet
ilinganiKajunut aKittunut katitsutausimajunut iluani Kaujisattaujop iningani ingiggatuKaniammat
utijumut ullunganut 1949. Inet ammalu ottugattaugasuajut tigujausimajut sakKititaulaummijut
inummut nukKangalittumut nuluannut oganniatiusimajunut oganniaKattasimajumut Labradorip
Satjugianga kitanit Maggovimmit jaringinni 1970s-1980s. Ottogattausot nuluattautlutik
ilautitsilauttuk ominga 3 m takijuk Paragorgia arborea, ammalu sutaijajunik piKutinik ukuninga
Primnoa cf. resedaeformis (McCarney et al. in prep").

Nigiunajut atuttausot inigijaujunut nAmmatunut KikKuangommijunut Labradorip imanginni
ilautitsivuk mikijumik iluani Kaujisattaujop iningani. Iningata iluani Maggovimmi takutitaulauttuk
nammagasuaniammat mikujunut ammalu angijunut Kallunatitut taijaujuk gorgonians
pigutsiangummijut imammiutait (Gullage et al. 2017). Ammalugiallak, inet taggamut
Kaujisattaujop iningani, ammalugiallak Kanitangani Hopedale-imit, ammalu nanituinnak
Labradorimi katavallianettunut (tunuani Harrison-Hamilton Banks), ndmmasiattuk pitakKagiamut
aKittunik taijanik Gersemia ikKaneKataummijut (McCarney et al. in prep'). Tainna ininga atajuk
ununnigijaujunut Kaujisattaujop iningani killingaani nAmmasiammagittut aKittunut
KikKuangummijunullu ilonnagut (Nephtheidae sp.) (Gullage et al. 2017).

8.2. Attutausagaisot Omajut ammalu InigiKattajangit

KikKuangommijut ammalu aKittut ilitagijausimavut Taggami kangiani Atlantic Oganniatuligijet
katutjiKatigenginnut (TAOKk) Attutausagaisongunninginnik Imappimiutait Avatinginni (Fuller et al.

2008) ammalu taikkununga SOI AtuniKatsiatunut ItijlunneKattajunut Iniujunut (DFO 2013).
NipiKattatut atanut itjummi taijaummijut Sessile takujaulautsimaKattangimijut sollu KikKuat
ammalu aKittut Kaujimajaujut attutausagaisongunninginnik attuilunillu oganniatet piKutinginnik
(sujuttaulutik attutausimammata ammalu sujuillagillutik ipittisillutik) (Koen-Alonso et al. 2018).
Inosigijangit taimangasuanit sukkaitotitsiKattavuk utittitaugiamut taikkunangat
ulapittausimappata (Sherwood and Edinger 2009; Boutillier et al. 2010; DFO 2010b; Buhl-
Mortensen et al. 2016). Tamakkuninga pitjutiKammata, KikKuangommijut ammalu aKittut
ilonnagut isumagijaugialet attutausagaisongunninginnik inigiKattajangit.

Asigiallait takujaulautsimangitut, sollu nipiKattajut sunatuinnanut ammalu iKamiutait
sauniKangitut Kallunatitut taijaujut, tigumiammijut omatlutik taimangasuanit piusigijanginik
Nalunaittaugajanginnilu ltijualummeKattajut Ininginni takujaulautsimaKattalugatik avatinut
takunnausinginnut. Kaujigatsait taikkununga takujaulautsimaKattangitunut Kangasogalovuk,
tavatuak takujauluaKattalittut.

8.3. Kaujimajaungitut Amigagijaujut ammalu PikKujaliat

Angijummagimmik Kaujimajaungitut taikkununga KikKuangommijunut, aKittut ammalu
nipiKattajunut sunatuinnanut taijaummijut Bryozoans iluani Kaujisattaujop iningani. Piluattumik
pigiannimit Kaujigatsanik, ilautillugit iljunneKattajut sunatuinnait, umiatsuat kaliKattajut
atuttaugajappata, ammalu ilonnagut omaKattaningit taimangasuanit sivullivinigisimajanginnit.
Mannaluatsiak SOl ammalu NSRF Kaujisannik Kaujisattaujut kamaKattalungitut satjugiamik
ammalu ilusigiKattajanginnik taikkununga KanganeKattajunut imani napvatauKattajunut tapvani
nunakKatigengitumi.

Sanajausimajut atuttaulittut Kanuk nigiugunnagiamut ndmmasiattunik inigijauKattajunut
taikkununga KikKuangommijunut ammalu aKittunut (takullugu Gullage et al. 2017), ammalu
angilligiattausongummijuk ilautitsigunnagiamut nipiKattajunut sunatuinnanut ammalu asigiallanik
piusituKagijangitamminik Kaujijausimajunut (sollu piulimatsivet katitsusimajangit, nunalet
Kaujimausingit, asigiallailu). Sanajausimajut kamagajattut Kaujimajaungitunut tavatuak
atuttaugiaKagajattut nunamit Kaujisannimik ottugattauKalluni Kanutsiak piujogajammangat.
Kaujigatsait pisimajut Oganniatet TakunnaKattajanginnik atuttausimammijut taimak pigiamut
tavatuak ilonnanginniulungituk oganniapvigijauKattajunut iniujunut Nunamit Kaujisannigiallait
atutillugit siKumittaugunnangitunik atuppata (sollu Kaningitumit Aulatusonik Aulatutinnik (KAA) ,
eDNA) atuttaugialet sangijotigianginnut piniannigijaujunut taikkununga inigijauKattajunut
nammasiattunut sanajausimajunut iluani Kaujisattaujop ininginni.

Avittusimanningit aKittut asiangummijuk Kaujimajautsialugatik sakKijanninginnik
taikkuningatuinnaulungit iluani Kaujisattaujop iningani tvatuak taikani Newfalami Labradorimillu
NunakKatigengitumi iluingalugi. AKittut takujaulautsimangitut apomautigijautsiatut ammalu
akunialosongutlunillu, ammalu najutigijautsiagialet piviannatotlutik.

9. Ogait

Ogait atjigengimijualuit takujaulautsimaKattalugatillu katingaKatigeKattajut sakKititsijumik
ikKanattumagimmik ilangagijautluni Kaujisattaujop iningani avatinganettunut
asianottisiKattamata sakKiKattajunut itijunnejunut ammalu ilinganiKajunut imappisuamik
niKitsagijauKattajunut ilautitsijumik imappimiutanik omajunit, timminianik, ammalu inunnut.
Tamaigaluattilugu, unuttumaget omajut iluani Kaujisattaujop iningani angijummagiugivut
ilukkusingit ammalu aullaitaugunnagiamut ikKanattumagiuvut taikkununga Labrador Inunnut.

9.1. Atuinnaujut Kaujigatsait

Kaujigatsait atuinnauvut maggonut ilonnagut ogaujunut: nunaup sanianeKattajunut/satjugiami
ogangit ammalu kitanejunut ogait. Kaujijausimajut nunaup sanianejunut/satjugiap ogangit
sakKititsijut ogait omajunut napvatauKattajunut imappimi upvalu kop pangita avatinginni
omakKattaninginnut, Kaujijausimajut kitani ogait ilautitsivuk sakKijaluattunut ammalu
attutausagaisonut kitdnejunut ogait omajunginnik Kaujimajaujut sakKiKattaninginnik atajunut
itijonitsanut Kaujisattaujop ininginni. llagiallugit Kaujigatsait sakKititaujut ilinganiKajunut oganut
omajut ikKanattumagiuvuk aullaitaugiamut, pinguatuliginimmut, ammalu/upvalu niKitsagitlugit
ogait satjugiak Labradorimi.

9.1.1. Nunaup saniani/satjugiami ogangit

Kaujigatsait nunaup sanianettunut ammalu satjugiap ogait omajungit tigujaulauttut sutaijajunut
Kaujisattausimajunut iluani Kaujisattaujop iningani ammalugiallak Kaujigatsanik
katitsutausimajut Nunalinni Kaujimajaugettunut. IkKanattut omajut iluani Kaujisattaujop iningani
ilautitsiguvk sutaijajunut TagiuKangitumut tagiummut ommakKattajut IKalutuinnait (Salvelinus
alpinus), Atlantic kavisilik (Salmo salar), Anatlik (Salvelinus fontinalis), ammalu autsituk
(Osmerus mordax), ammalugiallak imappiutait sollu karallimit Ogak (Gadus ogac, mannakut
KaujimajauliaKituinnatuvinet imak Gadus microcephalus, Mecklenburg et al. [2018]) ammalu
Kuleligak (Mallotus villosus).

Tainna Blue Dolphin Iniggasimajuk (1949-1951) allaKutiliulautsimajuk unuttumaget satjugiami
omajut iluani tapvani nunakKatigengitumi (Backus 1957). Asigiallait Kaujisattausimaijut iluani
Kaujisattaujop iningani ilautitauvut iluanut avatimut pigiannimit Kaujisattausimajunut pigiannimit
1995 tikillugunut 1996 Kaujijaugumatlutik sakKijagettunut tagiuKangitut ammalu imammiutait
iKalugijangit ammalu inigiKattajangit iluani Anaktalak kangitlungani, Kangeklukuluk,
Kangeklualuk, Iggiak, ammalu Tasiujatsuami (VBNC 1997), ammalugiallak mannaKammik
Kaujisattaulauttumi taipsumunga Devine (2017) atutluni nagialinnik atjiliugutet iluani iluikkani,
ilautillugit Okak-mi, iluanettumut Kaujisattaujop iningani. Nunalinnut Kaujimajaugettut
atuttaulaummijut nunangualiugiamut inigijauKattajunut ogait omajunginnut ikKanattoninginnik
satjugiami Kaujisattaujop iningani. Piluattumik, IKalutuinnait ammalu Atlantic kavisilet
isumagijauvut ikKanattumagiunninginnik aullaigianginnut ammalu/upvalu pinguatuligijiujunut
ammalu niKitsagigiangit ogannianimmut.

9.1.2. IKaluk, IKalutuinnak (Arctic Char)

Tainna kingullipdk Kimiggutaulautsimajuk ammalu ilitagijaugutigijangit IKalutuinnanut taggami
Labradorimi pijagettaulauttuk taipsumunga Dempson et al. (2004). lluani Kimiggutausimajumut,
tulligettitausimajut Kaujisattausimajunut pijagettaulauttunut taggami Labradorimi IKaluit
sakKititaulauttu, ilautillugit ilonnagut omaKattaningit ammalu avatingit (Dempson and Green
1985; Dempson 1993), inigiKattajangit, angiggavigiKattajangit, imappisuami nokataKattaningit,
ammalu jarigijangit sivullipAmik nogiasiliaKiKattaningit (Black et al. 1986; Dempson and
Kristofferson 1987), sivulliviningit Kimiggutautlutik (Dempson et al. 1988; Bernatchez et al.
1998), ammalu asigiallait Kaujisattausimajut (sollu nogunnaiKattaningit, Kuagunnanginingit,
ammalu Kupiggutalinnut) (Dempson et al. 2004). Sutaijagiallajut asigiallait Kaujisattausimajut
Kimiggusimajut nokataKattaningit ammalu ukiumi piusigiKattajangit taikkununga IKalutuinnanut
(Beddow et al. 1998, Moore et al. 2017, Bernatchez et al. 1998, Dempson and Kristofferson
1987, Spares et al. 2015, Moore et al. 2016).

24



Tasiugiattaunik pisimajuk Omajunut

ammalu Avatingata llonnagut

Kaujisattausimanninga Ininga iluani
Newfoundland ammalu Labrador Labrador Inuit Satusattausimajop Iningata
NunakKatigengituk killiniattausimajuk

9.1.3. Kavisilik (Atlantic Salmon)

Pitakavuk 35 konnik taikkua Atlantic kavisilet Kaujimajaujunut inigiKattajanginnik iluani
Kaujisattaujop ininginni (McCarney et al. in prep'). Tainna mannaKammik kavisilikutingit
Kimiggutausimajut Newfoundland ammalu Labradorimi pijagettaulauttuk 2017-ami (DFO
2018b). llonnatik utiKattajut mikijunut (<63 cm fork length) ammalu angijut (>63 cm) kavisilet
ininganut English River kititauKattajunut kamagijausimalittut taimanganit 1999.

9.1.4. kiténi ogagijangit

AtuttauluaKattajut ammalu attutausagaisot kitanettut ogait iluani ammalu atajunut Kaujisattaujop
iningani nalunaittaulauttut taikkununga SOI Aulatikkut unuttumagiutlutik ikKami kalisimajunut
Kaujisatlutik Kaujijaugumatlutillu. Tamannauluasimajut Kaujisapvingata ininga itijonninga
ammalu kalipviutaugunnangitut Kdnganetuinnasongujunut, taikuatuinnait 66 kalisimajut
suliagijaulauttut iluani killinginni taimanganit 1971. llagiallugu kalisimajut Kaujijausimajut iluani
10 km Kaningitigijojunut atajunut Kaujisattaujop iningani, ammalugiallak katitsutaummata
ininginnejunut kitani iluani TAOK Divs. 2GHJ itiniKajumut <160 m (tukiKajuk itinigijanga
Kauijisattaujop iningani ilagiallu malittaugiamut avittutausimajut), ilautitaulauttut
angilligiattisigiamut Kaujigatsagijausonik taikkununga imappinejunut omaijuit.

Omaijut Kaujittauluagumasimajut avittutaulauttut maggolingajonnut: Omajugijauluattut ammalu
attutausagaisot omajut. Omajugijauluattut nalunaittaulauttut atutillugit ilitagijaugutittatlugit omajut
tukingata anginigijangit (kg/trawl) ammalu tukingata unuttoningit (immigolingajut/kalittaumajut)
taipsumani tainna Engel ammalu Campelen sitontigisimajangit, ammalu tigumiatlugit
taikkuninga napvéataulauttunut iluani Kadnganettumut 20 taméagennut
ilitagijaugutigisimajanginnut. Tamannaugaluappat Ogatsuit (Gadus ogac) nalunaittaulaungitut
omajuKaluanninginnik, ilautitaulauttut napvatauluaKattamata nunaup sanianettunut imanginni
tugapvigijauluaKattajut niKitsagijautlutik ogannianimmut.

9.2. Attutausagaisot Omajuit ammalu InigiKattajangit
9.2.1. Luikkani ogait

PitaluviniKavuk omajunik ammalu inigijauKattajunut iluani Kaujisattaujop iningani
attutausagaisongugajakKotunut ilusituKagijanginnik ammalu/upvalu inunnut
attutauKattangitunut uKumaittotitsiKattajunut upvalu ulugianattoKattajunut. Attutausagaisot
omajut ilautitsivut taikkkununga Kimiggutausimajunut katimattiujunut ilinganiKajunut
llitagijaugutiKajunut UlugianattumeKattajunut Omajunut Canadami (kllUOC) imak
IkKanattumaget Isumalotigijaujut, Ulugianattut, upvalu Nungugajanninginnik, upvalu omajut
isumagijaujut attutausagaisot piluattmik piusigiKattasimajanginnik.

IKalutuinnait ammalu Atlantic kavisilek ogauvut omajut ilukkusilet, avatik, nigijauKattajut,
ammalu aullaitauKattatlutik taikkunga Labrador Inuit. kKIIUOC suli Kimiggugialet IKalutuinnanik.
Atlantic kavisilet pisimaKattajut Labradorip Satjugianganit Kimiggutausimajut imailingatillugit
“Ulugianattongitut”. PitaKavuk, tavatuak, asigiallait kKIlTUOC tulligettitausimajut Atlantic kavisilet
kavisiliKutingit iluani Atlantic Canadami Kaujimajaujut nokataKattaningit nanituinnak
Kaujisattaujop iningani ailimmata ukiumi nigigiattuvigiKattajanginnik iluani Labrador
imappinginni (klIlUOC 2010).

IKalutuinnait ammalu Atlantic kavisilet atuniKagajattut atuttaugajattut omajotlutik (sollu
nungotsitailigiamut taikkuninga omajunik saputjigajattut asigijanginnik) pigumaKattamata
nilinattumegiamut imaujunut ammalu najuttiKaKattamata atjigengitunik inigijaujunut ilautiilugit

tagiuKangitunut kongujunut, tasinnik, kop panginni ammalu imappet avatigijanginnik (Reist et al.
2006). Taikkua uKumaittometitsiKatatjut ammalu attutausagaisot iKalunut ammalu kavisilinnut
ilijaugajammijut asinginnut tagiuKangitumit tagiummut omaKattajut ogait omajut, sollu Anatlet
ammalu Autsitut, katitsutauKattajunut iluani Kaujisattaujop ininginni.

IKalutuinnait ininginneKattajut Kaujisattaujop iningani imappimi nigigiattulimmata, tamanna
sakKiKattajuk tugaisimalimmat (Mai ammalu Joniup pigianninganiuluak) ammalu tikitluni
nanninganut Joli tikitlugunut KikKanganut Septembera (Dempson and Green 1985; Dempson
and Kristofferson 1987; Beddow et al. 1998). Asiagulli, Atlantic kavisilet noKattajut iluanit
ammalu Kaninginitsamut Kaujisattaujop iningani piluattumik imappimut nokatalimmata
nigigiattugiamut kitédni Labradorimit ammalu kangianut karallimut (COSEWIC 2010; Coad and
Reist 2018). Avatinga piungitotillugu taipsumani nokatalimmata piungitumik attuigajattuk
tamagennut taikkununga omajunut. Tainna imappik avatinga piluattumik isumalotigijaujuk
Atlantic kavisilinginnut, taimanganit imappimi omagasuagiamut isumagijaummat pititsininganik
takunnatausimatluni nanituinnak nunguvalliatitsiKattajuk omajunginnut (COSEWIC 2010).
Tamanna imappimit nigigamik IKalutuinnait pimmagiummijuk piguvalliagiangit nigijangit
omagasuagiamut ukiumi, taipsumani nigiKattaningit nukKaluaKattamat angijualummik (Mulder
et al. 2018a, 2018b).

Silak asianguvallianinga sutaijajunik attuigajattuk IKalutuinnanut ammalu Atlantic kavisilinnut.
Sivullimi, tanna nillitattumik sungiusimammata timigijangit IKalutuinnait ammalu Atlantic kavisilet
attutausagailiaKigajattut nigumittoliaKijumut iluani tagiuKangitumut ammalu imappet avatingani.
Sollu taiméatsainak asinginnut oganut omajunut, tamanna sangutitsiliaKigajattut taggamoluak
iniKaliaKillutik iKalutuinnait ammalu Atlantic kavisilingit ammalu apomautiKatigellutik
taikkunganat iniKagettunut siKinganimmit omajojunut (Power et al. 2012; Reist et al. 2006).
kingulliani, omajunniaKattajut unuttoningit ammalu nunalet asianguliaKigajattut silamut,
attuisonguniattiluni pigusongunnnginnik, pigugiamut, omagiamut, ammalu Kanuk akulaittumik
tamakkua omajuit tagiuliaKattamangammik najuttiKajunut imappimut nigigiattugiamut (Michaud
et al. 2010; Power et al. 2012). Pingajua, akigattuKattaningit Kanimmasinnut
sungiutigijaugutigijaujuk ilinganiKatuinnatut taikkununga Katsinik suvaijakutiKkammangatta (sollu
Dionne et al. 2007). Asiangujut silak piusigijangit asiangutitsigajattuk atuinnaujunut
Kanimmasiujunut ammalu Kimailluni nunalinni sungiutisimajanginik omajut sollu IKalutuinnait
ammalu kavisilet ulugianattumejunut. llonnangitigut, sollu asiangujut angijummik attuigajattut
Kaujisattaujop iningata avatinganik ammalu Labrador Inunginnut najuttiKajunut taikkuknunga
omajunut.

Kop pangit attutausagailuagajattut inigijauKattatillugit Atlantic kavisilinnut ammalu
IKalutuinnanut ikKanattomata suvaijapvigigiangit inigijautlutik taikkununga tagiuliaKattajunut
ogait omajungit nokatalimmata anigalimmata tagiuKangitunut, ikajuttaugiamut
tagiuKaluatlangigiamut piusigijanginnut ammalu kiggatupvigillugit nigipvigijangit
pigutainnalittunut ammalu pigullagigesimajunut oganut (Bouillon and Dempson 1989; Spares et
al. 2015).

9.2.2. oitanettut ogait
Itijonningit iluani Kaujisattaujop ininga itiniKasimajut 0 — 730 m, ununninga (98.9%)
inigijauKattajuk akunganetillugu 0 — 360 m itijotigijumik. Taimaimmat, ikkait piusigijangit
ilinganiKajut itijjunut itijonitsalunnut 360 m piungitumik kiggatuttaujut iluani killinginni
Kaujisattaujop iningani. Omaijuit ilinganiKaluattut itijunni napvatausimajut kitdnegaljunut

tagiuKasimajut Kaujisattaujop iningani taikkkuninga kogalunni, immivinnik, ammalu
aujuittuKajunut ininginni tikijunut iluani iniujunut (Harris et al. 2014). Labradorimi, Hopedale,
Cartwright, ammalu Hawke saddles sakKititsijut piluattumik ikKanattunik inigijaujunut
taikkununga ltijunniutiujunut taijanik Redfish (Sebastes spp.), Atlantic OganniKinnik (Anarhichas
lupus), Taggamiutait OganniKinnik (Anarhichas denticulatus), Pamiuttolagék (Malacoraja
senta), ljippak (Coryphaenoides rupestris), karallimit Natannavak (Reinhardtius
hippoglossoides), ammalu killotet (Zoarcidae). Asiagulli, Ukiuttattumit Ogait, kanajuit,
Amerikamit Sappatat (Hippoglossoides platessoides), killotet tatsalet (Leptoclinus maculatus),
Nipisak (Cyclopteridae), Ogatsuk, ammalu tatsalik OganniKinnik (Anarhichas minor), taikkua
ilinganikajut angijongitumik puttujummogaluak sakKuiKattatlutik iniujunut Kangani
kataKattajumut ikkangani, takunnataulauttut itjujonippanut Kanitanginni Nain, Makkovik, ammalu
Hamilton Banks. Taikkununga itijonneluagumaKattangitunut atuKatigeKattajut ununnipanik
Kaujisattaujop iningani, Ukiuttattumi Ogait, Kuleligait, ammalu killotet tatsalet atuniKatsiatut
avatimmut nigiKattajunut taikkua ogait, timmiat, ammmalu imammiutait omajungit (Ottensen et
al. 2011; Wienerroither et al. 2013; DFO 2018c).

llangit ininginneluaKattajut ammalu attutausagaisot omaijuit iningani, Atlantic Ogait, karallimit
Natannavait, Sappatat, Kuleligait, ItijunneKattajut taijat Redfish, Taggamiutait OganniKinnik,
Tatsalet OganniKinnet, Pamiuttolagak (Funk Island ItijunneluaKattajut), ammalu IKalutsuat
(Lamna nasus), pimmagijumik ikilliumisimajut ammalu anginigiKattajangit ilinganigilauttaminut
1980-iulauttunit. MannaKammik, Atlantic Ogait, Amerikamit Sappatat, Kuleligait, Taggami
OganniKinnik, Tatsalet OganniKinnik, ammalu Pamiuttolagak piusigijanginnik
asiangutitsivalliasimalittut, tavatuak ununnigijangit ammalu anginigijangit utivallialittut
piusigiKattajanginnik. Karallimit Natannavait anginigijangit suli ikilliumijut, taikkuali
itjunneKattajut Redfish suKusilugait taimanganit KikKanginni 1990-niulauttunit. IKalutsuak
ununnigijangit suli ikittovut tavatuak suKusilugatik jarini senanik Kangisimajunik. Taggamiutait
Pamiuttolagak takusimajut ikilliumisimanningit, tavatuak utivalliasimajut Kanitanginni 1970-
ingini. Atlantic OganniKinnet ammalu ljippait ikilliumiliaKisimajut Kanitanganit 1994-ami,
siagugiangulimmat unutsivalliagaluatlutik.

9.3. Kaujimajaungitut Amigagijaujut ammalu PikKujaliat
9.3.1. lluikkani ogait

Satjugiami Labradorip isumagijauvuk KaujigatsaKatsianginingit unuttunut oganut omajunginnik
atjigilungitanginnut Kaujisattauluasimajunut asiangini siKinejunut ( sollu Newfoundland, Gulf of
St. Lawrence, asigiallanginnilu.). Taikkua iniKaluaKattajut nunaup saniani/satjugiap ogangit
Kaujisattausimajut iluani Kaujisattaujop ininginni ukuanguvut tagiuKangitumit tagiumut aiKattajut
ogait omajungit ikKanattojunut aullaiKattagiangit, niKitsanu ammalu pinguatuliginimmut ogait
iluani nunakKatigengitumi. Unuttumaget tagiuKangitumit tagiuliaKattajut ogait katitsutausimajut
iluani tapvani Kaujisattaujumut pisimajut tagiuKangitumit avatinginnit ammalugiallak nunaup
sanianit imappingini inigiKattjanginnik, ilautillugit kop panginnit ammalu uipvani piusigijanginni.

Nalliuvinni sikuKalimmat, ajunnatut avatet piusigijangit, ammalu akitujoKattajut tigollaisiamut
ottugattausonut ilangiuvut apviaKattavut pivitsaKattisigiamut Kaujisannimut ammalu
Kaujisagiamut satjugiak Labradorimi. PikKuijilluni, atuinnaKatsialungilak omajunut Kaujigatsanik
inigijauluaKattajunut ammalu ununnigijanginnik taikkununga satjugiak ogait omajunginnik,
ammalugiallak inigijauKattajunut iniKaKattajunut iluani Kaujisattaujop iningani.

Sivunittini Kaujisannik iluani Kaujisattaujop ilingani tugapviKagajattut pigiannimit
KaujisattauKattilugit, ammalugiallak Kaujisannik ilinganiKaluattunut tigusigiamut
Kaujigatsaniuluak omajunut unuttojunut. llagiallugit Kaujisanet satjugiami, nunaup saniani,
ammalu tagiummit tagiuliaKattajunut ogait omajunginnit pikKujauvut, piluattumik satjugiami
ammalu iluikkani inigijaujunut tigusipviusiasimangitunut ottugattausonut pijagettausimangitunut.
Tamanna sakKititsigajattuk anginitsamik takujaugajattunut taikkununga oganut
inigijauKattajunut, ilinganiKajunut ogauKatigejunut, ammalu avatet piusigijanginnik
sakKiKattajunut iluani nunakKatigengitumik. Ottotigillugu, Kaujimajautsiangitut Ogéatsuit iluani
nunakKatigengitumi, ikKanattogaluappat ogait niKitsanginnut taikkununga Labrador Inunginnut.

Allat omaijuit Kaujisattausimagaluatlutik angijualummik taikkununga Kauijisattilagijet
Kimiggutiujunut suli angijummaget Kaujimajaungitut amigagijautlutik iluani Kaujisattaujop
iningani. Ununnigijangit Katsiumangammik suliagijaugajattut IKalutuinnanut ammalu Atlantic
kavisilinginnut maligatsalet taikkununga iniujunut pigiasijumit Tasiujatsuamit tikillugunut
Hebronimut, imaimmat Atlantic kavisilet, kamagijaugiaKangitut kititaugiamut taikani English
River-imi. kititauKattajut Kaujimajaujut tigujausimajuillu Nunalinnit Kaujimagettunut ikajuvut
ununnigijanginnik Kaujisattilagijet pigiannimit Kaujisattausimajunut, tavatuak taikkuninga
Kaujigatsait ilagiattusonguvut taikkununga akuniungituk ammalu Kangaulimmat takutsaujunut
ilinganiKammat kisiani takunnatautuinnasimammata katitsuinikkut ininginni ammalu nalliuvinni.
Ungatani taikkuninga nunakKatigengitunut ilagiattusongullutik Kaujimajaugettunut taikkununga
omajunut iluani Kaujisattaujop ininginni (Reddin et al. 2010). SakKijanginnaKullugit ogannianik
aulatsigiamut tamagennut IKalutuinnanut sivulliutitauvuk Labrador Inunnut, tavatualli
IKalutuinnait nenitsisimalungitut Katsiumangammik Kimiggutausimalugatik taimanganit 2003-mi.
Suligiallak, ikittunik KaujimajuKavuk ilinganiKajunut niKitsagijauKattajunut ammalu
pinguatuliginimmut mipviuKattajunut nalletuinnanut IKalutuinnanut upvalu Atlantic kavisilinnut
(Dempson et al. 2004). Taipsumani imappet ilinganinganut, tamammik omajut
napvatausonguvut katiutiKatigetillugit, ammalu taimaimmat ajunnatovuk Kaujigiamut nakit
katitsutausimammangammik oganut kamagigianginnut (Moore et al. 2017). Moore et al. (2017)
Kinugautigijaujuk atuatsigunnagiamut allaKutiliuttausimajunut ammalu aninniKajunut
Kaujisajaugettunut pitdgunnagiamut anginitsamik tukisipvigigasuallugit IKalutuinnait
nokatapvigiKattajangit. PikKujaliangutigut, Kaujisannik tugagutiKaluagijaugumasimavuk
taikkununga IKalutuinnaujunut ununnigijangit Labradorimi. Pivalliatitsigiamut nutanik
sivulligijauKattasimanningit Kaujisagiamut sakKititsimammijut anginitsamik takutsaujunut
taikkununga Atlantic kavisilinnut ununnigijanginnik satjugiap Labradorimi oganninimmut ammlau
ilijaugajammijuk taikkununga tagiummit tagiummokKattajunut oganginnut (Bradbury et al. 2018).

Anginitsamik Kaujimalluni kanuk satjugiak Labradorimi avatitigut ataKatigemmangammik
asinginnut nunakKatigengitunut asiangummijuk ilautitsingituk piujogajammijuk tamanna
kamagasuagiamut. Tukisigiamut Kanuk satjugiak iniujunut ikajuKattamangat kitani iniujunut
ammalu asiagullu, taikkutigona pitagijanginnut niKitsianut, pimmagiujunut suvaijalippata-
ilinganiKaluattut inigijangit, suvaijak, asigiallanginnilu ikajuniattuk sakKititsigiamut ikajotinnik
nungotsitailigiamut taméagennik iluani ammalu ungatani Kaujisattaujop ininginni ammalugiallak
Kauijillutalu attuigajakKotunut silatanettunut attuiKattajunut (sollu katitsuiluaKattajunut ungatanut
Kauijisattaujop iningani). Sollu pigiasittaujut ikajugajammijut taikkuninga isumagijauKattajunut
Labrador Inuit uKausigiKattajanginnik pitjutigillugit taimak atatsianinginnut avatimut.

kingullipamik, sanajaunningit sitontigijangit sunatuinnanik Kaujigatsanik ilingajunut
attutausagaisonut ammalu ikKanattoningit ogait omajungit pimmagiuvut tinitsigunnagiamut

tukisinitsaugiamut Kanuk ogait omajungit KanuilingakKogajammangammik silamut-
ilinganiKajunut ammalu inunnut attutauKattamangammik ulapittaupata Kangivallianittinik.
Ottotigillugu, nigijangit asianguningit allaKutiliuttausimajut taikkununga IKalutuinnanut
kiugusigillugit anginitsanut imappisuamut asiangulittunut (Dempson and Shears 2001; Dempson
et al. 2008). Avatik asiangujut sakKiniakKotut nanituinnak atjigengitunut ogait omajunginnut
imappik avatinga kitani Labradorimi suli asianguvallianginnaniaguni.

9.3.2. kiténi ogait

Tanna ilinganiKatsiatut Kaujimajaungitut amigagijaujut sakKijajunut taikkununga kitani ogait
omajunginnut iluani Kaujisattaujop iningani pigiasisimajut amigagijaummatalu RV kaliKattajut
iluani killiujunut. Ammalugiallak, ilonnanginnit kaliKattajunut suliagijausimajunut, kisiani 16-ait
suliagijausimajut senait jarini Kangisimalittuni. Kaujimajaujut Kaujimattausiangitut iluani TAOk-
mi NAFO Div. 2G, ammalu KaujisattauKattajut kalijunut katitsutausimalungitut taimanganit 1999
(Rideout and Ings 2018). Taikkua Kangaulimmat ammalu akuniungituk Kaujigatsait
amigagijaujut ilagiattugijaujut pigunnaluni nalunaitsigiamut omajunut ammalu inigiKattajanginnik
saputjitaugiamut. llagiallugit kaliKattajut suliagijausimajut iluani ikkatonitsanut taipsumunga
Ininginnejunut 2GHJ atuttaugajattut tataigiamut taikkununga Kaujigatsagijaungitunut; tavatualli,
ikkami atjiliugigasualluni Kaujisattaujop iningani ndAmmaluagajattuk kalijunut Kaujisappata.
Tainna piusigijangita attutaulautsimalugani Kaujisattaujap iningani angijummagimmik
piulimajausimajut aivijautsiasimalunginamik kaliKattajunut, atjiKagunnaititsitluni asinginnik
iniunut NL kitangani. Taimaigaluattilugu, sivunittini Kaujisannik suliagijaugialet
ikilliumittisigasualluni attuigiamut. Asigialait piusigijaugajattut (sollu taggajaliullutik
asigiallanginnilu) piunitsaugajakKuk ndmmatunut ikkatunejunut imanginnut avatingani
pikKujautlatogaluat Kaujigasuamut ammalu kamagigasuallugi ogait omajungit
ikKanattoninginnut piluattumik satjugiap avatinganik. TamaneKattajut sikuk atotitsilungitut
aulautinnik Kaujisagiamut pijagettaugunnalugatik iluani taggami iniujunut nunakKatigengitumi
upingasangulimmat (Rideout and Ings 2018), tukiKattisijuk pigunnasialungitut tigusigiamut
nalliuvinni aulaKattaKottunut omajunik satjugiap Labradorimejunut.

Asiangummijuk angijummagik amigagijaujuk sakKijammijuk taikkununga ilinganiKajunut
imappisuamut omajungit (IKalutsuat), tugapvigijauKattangitut taikkununga Aulautinut
kaliKattajunut KaujisaKattajunut, Taikkua omajut ikKanattumagimmik iniKkammijut Kaujisattaujop
iningani, tavatuak ajunnanginitsait ottogattaugasuagiangit piluammik piKutingit
nalunaittausiagiaKammata. NipaliuKattajut Kaujisannik, sollu taikkununga atuttauKattajunut
Kuleligannut (DFO 2018c), sakKititsigajattut illinattunik takujausonik iluanut ilinganiKajunut
imappisuaneKattajunut inigiKattajanginnut, ammalu atuttaugajammijut Kaujigiamut
anginigijanginnut ammalu Kanuk unuttotigimmangammik kitigasuallugit iluani Kaujisattaujop
iningani (Handegard et al. 2013). Omaijuit InigiKattajangit Sanajausimajuk (OIS)
sakKititsigajammijut Kaujigatsanik ikKanattojunut iniujunut taikkununga ilinganiKajunut
imappisuami oganut (Juntunen et al. 2012; Phillips et al. 2017). Ajunnamat, Kaujigatsait
taikkununga inigijauKattajunut, ammalugiallak avatet asianguKattajunut aullatitsiKattajunut
inigigasuattanginnik, Kangaulimmatuinnauvuk Labradorip Satjugiangani ammalu
katitsutaugiaKagajattut sivungagut pivalliatitsiKagatik taikkuninga atuttaugajattunut.

Mannaluatsiak Kaujisattaujut suliagijaujut taikkutigona Imappiligijet llinniavingani katitsuigiamut
Kaujimajaugettunut Kuleligannut satjugiami Labradorimi ammalu kitani Quebec-imi Atanitlipamik
Taggangata imappingini. Nigiugijaujut Kaujijaulattut taipsumunga suliangujumut pigiasititsilattut
anginitsamik tukisigiamut Kuleligannik ammalu ilinganigiKattajanginnik oganniaKattajunut

ammalu nunaliujunut, ammalugiallak tunitsiluni avatimik tukisinitsaugiamut omaKattaninginnik
pimmagiujunut niKitsagijauKattajunut taikkununga oganut. Tanna suliangujuk sakKititsiniattut
pigiannimik sivunittini Kaujisattaugajattunut ammalu kajusiutiliugunnaKattagiamut tasiugiattilugit
nipakkojunut KaujisaKattajunut iluani iningani, ammalu aulatsigunnaluni nungotsitailigiamut
piggautigijaugasuajunut.

10.Imammiutait Omajut

Imammiutait omajut (apvet, puijet ammalu Nanuit) silamiutait, ilukkusingit, ammalu
aullaitauKattagiamut ikKanattovut Kaujisattaujop iningani. Katingatilugit, imammiutait omajungit
nigijauKattavut sanajauKattatillugit ilonnakasanginnut pigiannimit piguvallianinginnut.
Tamannauluattuk timingit angijualommata ammalu unuttualommata attuisiammagiKattajut
tungavigijaujunut ammalu Kanuk aulataummangat imappet (Bowen 1997; Katona and
Whitehead 1988; Roman and McCarthy 2010) ammalu satjugiap nunagijanginnut (e.g. Galicia
et al. 2015).

10.1. Atuinnaujut Kaujigatsait
10.1.1. Apvinut ilagijaujut

llagiallugu ikKanattoningit avatimmut inigijanginnut, apvinut ilagengujut sakKititsiKattajut
ikKanattumik ilukkusinnik ammalu niKistagijautlutik illinattotlutillu Inunnut. Ottotigillugu,
pimmagittuk Kimiggutausimannikut taimangasuanit apviniaKattasimajunut Labraodrimi (Brice-
Bennett 1978) sakKititsilutik pitagijanginnik ikKanattojunik inigijanginnik taikkununga omajunut
tigumiasimajanginnik omasimanninginnut taikununga Labrador Inunginnut taimangasuanit.

Apvinut ilagijaujut takujauKattaningit allatauKattasimavut katitsutautlutik taikkununga SOI
Newfoundland ammalu Labradorimi nunakKatigengitunut utijumut KikKanganut1800-ini.
AllaKutiKagivuk apvinik takujauKattasimajunut, tuKutauKattasimajunut, upvalu
napvatauKattasimatlutik tuKungatillugit Labradorip Satjugiangani pisimajunit 1700 ammalu
1800-ini (Brice-Bennett 1978). TakujauluaKattasimajut Labradorimi ininginni
allaKutiliuttausimajut jarinik Kaujisattausimanninginnut ikajugasuamut utsualunnik ammalu
kiasalenit pivalliatauliaKiniammata 1980-ini ammalu ménnakut angijuk KaujisattuKaniammat
Canadaup imanginni. Pisimajut pivitsaKatuinnatlutik takujauKattasimajut ilautitsivuk Nunalinni
Kaujimausingit ammalu oganniaKattajunut, apvet allaKutingit tigumiattaujut silatsuami
Apvigiannet katimajinginnik, ammalu oganniatuliginimmut takunnaKattajunut allaKutinginni.
Maggok piusigijaujok Kulauttautlutik Kaujisannik tingittitaulauttut mannakut jaringinni
ilautitsisimajunut Kaujisattaujop iningani. Tainna Trans Taggami Atlantic TakujauKattajut
Kaujisannik (TTATK) kamalauttut ilonnanginnik Newfoundland ammalu Labradorimi imanginnik
2007-imi (Lawson and Gosselin 2009), malitluni nainait jaret ndgaimmata taikkununga Taggami-
kangiani Atlantic Silatsuami TakunaiKattajunut Kaujisannik (TASTK) 2016-ami (Lawson and
Gosselin 2018).

llonnatik omajut apvinut ilagijaujut napvataujut Kaujisattaujop iningani anginitsamut aiKattajut,
ununningit omajut napvatausongutlutik nanituinnak ilonnanginik pimmagittunut imappiujunut
(sollu papigulet Apvet, Apvik, Alluk, Pamiuligak), taikkua Kilallugait (Delphinapterus leucas)
iniKaKattajut Ukiuttattumi amalu KikKangita ukiuttattumi imagijanginik kisiani, tavatuak
noKattajut siKinganimmut taikunga Kaujisattaujop ininganut ukiungulimmat takKinginni.
IninginneluaKattajut allusiat omajungit iluani iningani, KaKuttamik Kingalet alluasiak
(Lagenorhynchus albirostris), napvatautuinnasongujuk Taggami Atlantic-imi, niguminniKajunut

ammalu KikKangani ukiuttattop imangini. Tainna Atlantic KaKuttaujut saninginni Alluasiat
(Lagerhynchus acutus) takujausongummijut iluani Kaujisattaujop iningani, piluattumik nunaup
sanian imagijanginnut kitani satjugiap Hopedale-imi. Taikkua maggok omajut
nalunaittauluaKattajut “alluasiak” upvalu Kallunatitut taijaujumik “squidhounds” nunalinnut.
Tainna, nesatsuk (Phocoena phocoena) takujauluaKattajut kitaniuluak nilinattut ammalu
KikKanginni-ukiuttatop imangini Taggamiuluak ammalu takujaunginnatillugit Kanitanganettuligit
Hopedale-imit.

10.1.2. Puijet

Puijinniagiamik akunialuk sakKijasimalittuk Labradorimi. AllaKutet puijinut atuKattagiamut utijuk
tausandet jarinut iluani itsasuanittaligijet allakutinginni (Fitzhugh 1976) ammalu unikkauset
puijinniagiamut sangijummagiuvuk uKausituKagijautluni Labrador Inugijanginnut (Brice-Bennet
1977). Ullumi, suli puijinniajut atuniKatsiatluni ilangagijautlunillu inosinnut satjugiami
Labradorimi, angijummagimmik ikajotiKatluni ilinganikajunut ilukkusinnut ammalu
kenaujaliugutigijautluni ammalu nunakKatigengitunut niKitsaKatsianginnagiamut. Tallimait puijet
omajungit napvatauluaKattavut Kaujisattaujop iningani: Natsik (Phoca hispida;
Kaujimajauluattuk nunalinni natsik), Kaigulik (Pagophilus groenlandicus), Udjuasuk (Erignathus
barbatus; Utjuk upvalu square flipper),Natsigiallak (Phoca citulina concolor; dodders or rangers),
ammalu Apa (Halichoerus grypus; Appa or horsehead). Natsivak (Cystophora cristata) ammalu
Aivik (Odobenus rosmarus rosmarus) allaKutiliuttausiaKattangitut satjugiamik Labrador imangini
ammalu isumagijauKattangitut iniKanginnatunut taikani (Boles et al. 1980).

Malittigetsiatut takujauKattasimajut tingijokkut nalunaitsisimavuk Kaigulet napvatauKattajut
nanituinnak satjugiami (G. Stenson, pers. comm.), taikkua nalunnaikkutattatausimajut
immigolingajut takujausimajut nokatatillugit iluani, taikkutigona, Kaujisattaujop iningagut
(McCarney et al. in prep?). NK allaKutingit nalunaitsijut Kangaulimmat puijinniaKattajut ammalu
puijet aulatimmata piusigiKattajanginnik nanituinnak satjugiami (McCarney et al. in prep’).

10.1.3. Nanuit

Tainna Kaujisattaujop ininga ilautillugit iluani pisimajunit Kikittalummi/Davis Ikagiapvik/Taggami
Labradorimi (DS) Nanuit nanoKatingit (COSEWIC 2008). Nanuk (Ursus maritimus;
Kaujimajaujut nunalinni imak Polar Bear upvalu Wapusk), tulligettitausimajut omajotlutik
IkKanattumik Isumalotigijaunninginnik atagut OMajunut Ulugianattumejut Maligatsasuangani
ammalu isumagijaujut Attutausagaisongunninginnik atagut Newfoundland ammalu Labrador
Nungugajanninginni Omajut Maligatsasuangani. Tainna manakut nalunaikkutai-
tigujaugiallatainnalauttuk nanuKutingit Kaujisattauniammata ilingajumut Davis Ikagiapvingani
nanuKutingit sakKilauttuk 2007-imi ammalu sakKititsilauttuk kitijausimajunut ukuninga 2,158
bears (Peacock et al. 2013). llagiallugu Kaujimajaujut pisimammijut PiusituKannik Avatik
Kaujimausinginnit suliagijaulauttumut taikkununga Tungait Omajunut Pigutsianut ammalu
Oganniatuligijet Aulatsijillaginginnit (2015) Kimiggulauttut sutaijajunut ilinganiKajunut Nanuit
avatigiKattajanginnik. Kamagijaulauttut maggonik jarenik augiKattajanginik nalunaigutik-
tigujaugiallalauttut Kaujisannik (2017-18) kamagijaugiallalimmijuk ammalu taikkua Kaujijangit
sakKititsigiallalattut Kaujigatsagiallanik pitjugitillugit nanuKutet piusigiKattajanginnik ammalu
aivigiKattajanginnut Nanut iluani Kaujisattaujop iningani.

TakujauKattasimajut ilinganiKajunut NK nalunaitsijut takujaunginnatut nanituinnak satjugiami.
TakujauluaKattatillugit Kanitanginni Nain, Hopedale ammalu Makkovik, tavatualli

tamannauluagajattuk nunangangit isumagillugit takujauKattasimajunut (McCarney et al. in
prep’).
10.2. Attutausagaisot Omajuit ammalu InigiKattajangit
10.2.1. Apvinut llagijaujut

llonnatik Kaujisattaujut inigijangit apvinut ilagijaujunut omajunut Kimiggutausimajut taikkununga
kILUOC ammalu Atlantic-imi Papigulet Apvet, Kimiggutautlutik omajonninginnik IkKanattumik
Isumalotigijautlutik taikkununga kILUOC jaringani 2005, mannaluatsiak tulligettitausimajut iluani
Nailunaikkutak 1 omajotlutik IkKanattumagiutlutik isumalotigijautlutik atdgut SARA (DFO 2017).
Tanna kitani Hudson kangitluani omajugijangit Kilalugait Kimiggutausimajut imak
Nungukasalittut atagut KILUOC. Tainna Taggami kangiani Atlantic omajugijangit Nesatsuit
Kimiggutausimajut imak omajut IkKanattumagiutlutik Isumalotigijaujut taikkununga kILUOC.
Tainna Taggami kangiani Atlantic/kitani Ukiuttattop AlluKutingit Kimiggutaulauttut omajut
IkKanttumagiutlutik Isumalotigijaujut taikkununga kILUOC 2008-imi. Taimaigaluattilugu, tainna
Atlantic Pamiuligait ammalu KaKuttamik Kingalet Alluasiat, ammalugialla kangianettunut
Taggami Atlantic Apvet, Kimiggutaulauttut taikkununga kILUOC ulugianattumelugatik.

KaujigatsaKatsiangilak attutausagaisonut inigijauKattajunut taipsumunga Kaujisattaugasuajop
ininganut ilinganiKajunut taikkununga apvinut. Tavatualli, Kaujimajaugialik maggok Kaujisannet
ilinganiKajunut allaKutiliuttausimajunut suliangujunut (Bailleul et al. 2012; Lewis et al. 2009)
nalunaitsisimajuk iniujunut silatani Hopedale-imi ikimaKataujumut Kaujisannet iningata
killinganik ikKanattoninganut ikiungulimmat inigijautluni taikani kitdni Hudson kangitlungani
Kilaluganginnut (McCarney et al. in prep?).

10.2.2. Puijet

Puijikutigijangit satjugiami Labradorimi Kanuikkongitut. Nallet tAkkunangat omajunut
isumagijaulungitut nungotsitailittaugianginnut isumalotigijaulungitut taikkununga kILUOC-kunut,
tamannaugaluappat Udjuasuit nalunaittausimavut nammatunik KaujigatsaKangininginnik.
Taimaigaluattilugu, tamakkua omajut attutausagaisot asiangujunut avatimmi, ammlau
mannaluatsiak ulugianattut ilautitsivuk nunguvallianinga sikuk, ikilliumijut omajunniagajattangit,
ammalu avatik ilimanattuKalinninganik.

Sikuk piusigijangit iningani Taggami kangiani Atlantic-imi nunguvallialittut silak
asianguvallialimmat. Anginippanut nalliuvet siuit anginigijangit iluani Ukiuttattumi
mikinippangusimavut satilaittikut allaKutiliuttausimajunut Kangisimalittuni maggok jarenni
(NSIDC 2018) ammalu sanguvallialittilugillu takunnataujut Kangatsianik nalliuvinni
auKattaninginnik ammalu sikuKattalinninginnik (Stroeve et al. 2014). Kaigulet, Natset ammalu
Utjuasuit najuttiKavuk sikumut nigigunnagiamut ammalu/upvalu piagattdgunnagiamut iluani
upvalu atajumut Kaujisattaujop iningani. Piungitut sikut nigipvigigiangit ammalu/upvalu iluani
upvalu atajumut Kaujisattaujop iningani. Piungitut sikut ilinganiKavuk piaganik tuKuvallianingit,
pitaKatsiagunnainingit, ammalu niKitsaKatsianginimmut (Stenson and Hammill 2014; Stenson et
al. 2015). Taimanganit 1990, Angijummagimmik nunguvallialittut ikKanattunut
puijinniaKattajunut omajut iluani Newfoundland ammalu Labrador imagijanginnik, piluattumik
Kuleligannut. Atautsimogaluak omajunut (Kaigulik), ikilliumisimajut omajut nigiKattajangit
ilinganiKavut nunguvalliasimajut taikkununga Kaigulinnut pitsaKagiamut ununnigijangit (Stenson
et al. 2015).

32



Tasiugiattaunik pisimajuk Omajunut

ammalu Avatingata llonnagut

Kaujisattausimanninga Ininga iluani
Newfoundland ammalu Labrador Labrador Inuit Satusattausimajop Iningata
NunakKatigengituk killiniattausimajuk

Puijet attutausagaisot timinginnut pitavalliapata ilimanattunut sakKijajunut avatigijanginni
tamannauluattuk pigiannimit piguvalliaKattajunut, mikijotluni nungutitsigunnagiamut,
utsuKutujotlutik, ammalu akuni omasongutlutik. PiguvalliaKattajut aninnilet ilimanattut (SAl),
ilautillugit (POPs), ilautillugit Kupiggunik tuKugaisot (OCPs) ammalu Kallunatitut taijaujut
polychlorinated biphenyls (PCB) itiKattajunut Kaujisattaujop iningani Kaningitumi
pisimaKattajunit ikkiakut, ammalu nunalinnit ilimanattutatillini iniujunit. Ottotigillugu, PCB
anginingit Sallimi taggajalinniutet iningani, Kanitangani taggaup killingani Kaujisattaujop
iningani, Kangiutisimavuk anginippanik sakKijagialinnut iluani Canadami Avatet Saputjauningit
Maligatsasuangani ammalu iluanosimajut niKitsagijauKattajunut (Brown et al. 2014). PCB
ilimanattut sollu nunguvallialittuk ilonnainut (Zitko et al. 1998), tamannaugaluaguni itsinattut
pitakKanninginnik mannakut allaKutiliuttausimajut iluani Natisinik Satjugiap Labradorimi (Brown
et al. 2014). Kaujisannik napvasimammijuk asigiallanik ilimanattunik iluanettunut Natsinik
satjugiak Labradorimi, ilautillugit ncluding PiguvalliaKattajut aninnilet ilimanattut (PAl) ammalu
murkuriunigattait (Brown et al. 2018), cadmium (Brown et al. 2016), ammalu ikisagaittut ammalu
Kallunatitut taijaummijut polybrominated diphenyl ethers (PBDE) (Houde et al. 2017).

Nalunakkongilak asigiallait puijet taimatsainak attutaummijut taikkununga uluginattunut
ilimanattunik (but see Hellou et al. 1991), ammalu tamakkua attuiningit pitagijanginnut
ulugianattumettisimmijut inuit inosigijanginnut nunalinni najuttiKajunut puijivininnik. Ottotigillugu,
PCB-nut attutaujuKappat, nigigajappata ilimanattutalimmik imammiutait niKinginnik
pitaKakKotunut utsuKutujunnik, utsomijummut taijamik triglycerides ammalu AulatitsiKattajut
Utsunik timikkut (AUT) malillugit Kimiggutausimajunut Canadami Inummarinnut Kanuittailigiamut
Kaujisattausimajumut (Singh and Chan 2018).

10.2.3. Nanuit

Nanuit inigiluaKattajangit ilinganiKaluattuk aulaKattaningit sikonginnatut Kaingulet ammalu
sikuKattaningit sikonginnatut atugunnagianganut nammatumik niKitsatagunnagiamut
(COSEWIC 2008). Tamakkua inigijangit atjigengitunut Nanojunut asianguKattavuk
angijummagimmik atjigelungimata inigiKattajangit ammalu isumagillugit niKitsaginiattangit
aivigiKattajanginnut, ilangit nanut takutitsijuk mikillivalliajut timingita piusigijangit ammalu
asiangumijut ititsangit inigiluaKattajangit nunguvallialimmat sikuk (Stirling et al. 1999; Obbard
and Walton 2004; Obbard et al. 2007). Tanna Davis |Ikagiapvinga nanuKutigijangit
Kimiggutausimajut suKusilugatik upvalu unutsivalliajut (Environment and Climate Change
Canada 2018). Kaujisattilagijet Kaujisanningit ammalu PiusituKait Kaujimausingit Inuit
pinasuattinit sakKititsisimajut Kaujijausimajunut timingita piusingit akunganettunut Davis
Ikagiapvingani NanuKutugijangit, Kaujisattilagijet Kaujisanningit napvasimajut mikillivalliajut
timingita piusigijangit. Tanna Davis lké&giapvinga nanuKutigijangit pinasuattausonguvut
katitsuisongutlutik 80-inik nanunnik. Inuit takuKattavut ammalu tigumianginnatlutik iligenimmik
Nanunnik akunialunnit ammalu isumagijaugivuk atuniKatsiamagittut ilangagijautluni Ukiuttattop
avatinganut ammalu ilukkusinganut. Pinasuagiamut Nanunnik ilukkusimmut ikKanattumagiuvuk
piniannigijautluni tamagennut niKitsamut ammalu kenaujaliugutigitlugu illinattotluni Labrador
inunginnut suli pinasuaKattajamminik niKitsagitlugu ammalu aullaiKattatlugit amingit (York et al.
2015).

33



Tasiugiattaunik pisimajuk Omajunut
ammalu Avatingata llonnagut
Kaujisattausimanninga Ininga iluani

Newfoundland ammalu Labrador Labrador Inuit Satusattausimajop Iningata
NunakKatigengituk killiniattausimajuk
10.3. Kaujimajaungitut Amigagijaujut ammalu PikKujaliat

10.3.1. Apvinut ilagijaujunut

Taimak KaujimattutigijuKammat ammalu Kaujigatsait atuinnaujunut ilinganiKajunut apvinut
ilingajumit piusigijauluaKattangitunut takunnataunginnagiamut, pigunnagiamut
nalunaitsisongulluni ikKanattovuk upvalu pimmagiuvuk inigijauKattajunut atunik omajunut
angijongituk. kisiani maggok piusigijausimajok Kaujisannik pijagettausimavut Kangisimalittuni
ailipvanik jarinik (Lawson and Gosselin 2009, 2018), nainait jarinit Kaningitigijumit, unuttoningit
asiangutitsijumik ajunnatovuk Kimiggugiangit. Kaujisanginnapata asiangutitsigajattuk apviujunut
inigiKattajanginnik ammalu Kanuk unuttotigimmangammik ajunnanginitsaugajattuk Kaujigiangit
ammalu kititsigiamut.

llangit apvinut allaKutigijangit (pisimajunit tamagennit SOI takujauKattasimajunut
Kaujimajaugettunut ammalu taikkunangat Nunalet Kaujimausinginnit) nalunaitsilungitut
takujausimajunut apvinik omajunut. Tamanna nalunattuk ikilliumititsijuk pigunnagiamut
nalunaitsigunnaluni ikKanattojunut iniujunut upvalu attutausagaisonik inigijauKattajunut iluani
Kaujisattaujop iningani omajunnoluak, ammalu taimaimmat sakKititsigunnagiamut omajunoluak
nungotsitailigiamut tugagutinnik nalunagalavuk taikkununganoluak Kaujisattaujop ininganut
imminut. Ammalugiallak, pivitsagijaugajattuk unuttunut apvinut takunnatausimajunut
ajunnatotitsivuk nalunaitsigiamut inigijauKattajunut ilinganiKajunut taikkununga omajunut
taimanganit Kaujisattaugasualautsimanninginnut Kangaulimmat piusitsaKalungimat upvalu
kititaugunnalugatik.

llangit pikKujaliat kamagiamut taikkununga Kaujigatsanik amigagijaujunut ukuninga
ilautitsigajattuk:

e Aulataunginnapata ammalu piusitsanik Kaujisannisait iluani Canadaup imagijanginni,
ilautitautillugit satjugiap Labradorimi;

¢ Piunitsamik kinakkutuinnak KaujimakKuKattalugit ammalu ilinniatitautilugit
takunnasongugajattut ammalu Nunalinni Kaujimausingit tigumiajut nalunaitsisongujunut
apvinik taikkununga omajugijanginnut;

¢ Angilligiattaulutik Kaninginitsamut séatilaittikut piggautigijauppata piunitsamik
tukisijauniammata aulaKattaningit, inigiKattajangit, ammalu piusigiKattajangit (sollu nigijangit
upvalu iligelimmata) ilinganiKammat inigijauKattajunut atuKattajangit;

¢ llijaullugit nipaliuKattajut nipiliugutet ilijautillugit imanut upvalu umiatsuat
kamagijausonguniammata jari ndnninganut sakKiKattaningit apvet; ammalu

e Tugapvet piutigijaujunut ammalu Kangaulimmat Kaujigatsanik katitsuigunnagiamut
Nunalinnit Kaujimausinginnit taikkutigona Kaujisattaujop iningani takunnéluattilugit apvinik
ammalu ilinganiKajunut ininginnik ammalu inigiKattajanginnik Kaujisatanut.

10.3.2. Puijet

llanganginnut Kaujisattaujop iningani, sangijumik Nunalinnut KaujimausiKavuk inigijauKattajunut
atjigengitunut omajunut imammiutaujunut; tavatuallu, annigusuluattuKagajakKuk nunagijaujunut
ununnipanguKattajunut/inigijauluaKattajunut atuttauKattajunut satjugiami.

UnuttoKattaningit piusigijangit ammalu avatinga nd&mmasiattumik tukisijaugaluatlutik
taikkununga Kaigulinnut ammalu Apa-nut, Kaujimajautsialungitut asingit omajut. Satjugiamut

nanituinnak Kaujisannik ilingajunut Natsinut ammalu Udjuasunnut pitagijaugialet Kaujigasuamut
Kanuk unuttotigimmangammik. Nalunaikkutattataugiallagajappata sakKititsigajattut
nammasiattumik pijagettaulunillu Kaujigatsait pitjutigillugit inigiluaKattajangit,
nokatapvigiKattajangit inet piusigiKattajangit, ammalu inet pigumaluaKattajangit aippagegiamut.
llautitauluagajappata taikkununga nunalinni puijinniaKattajunut ikajugajattuk
piggautigijaugasuajumut tukisinitsausiagasuamut piaganik KimaiKattajunut ammalu
tuKuKattajunut sikuit piujogunnaipata jarimut. Taikkununga asiangujunut timinnut piusigijangita
Kaigulinnut Kaujisattausiasimammata, Kaujimajauttausialungitut asigiallait puijinik iluani
iningani. Kaujigatsait timet piusinginnik ilonnanginnut puijinut iluani Kaujisattaujop iningani
katitsutausimajut tavatuak ilonnangit Kimiggutausimangitut. Kamagijauluagajappata puijet
Kanuimmangammik ikajugajattut Kaujigunnagiamut malillugillu asianguvalliajunik ilinganiKajunut
silamut asianguvalliajumi (sollu inigiKattajangit ammalu omajunut nigijaunningijanginnut)
ammalu Kanuk nigiugunnagiamut sivunittini attuigajattunut.

Nunalinni nunalet uKasimammijut niKinut kamagijautsianingit isumalotigijaummijut
ilinganiKajunut ilimanattuKanninginnik puijini. Kaujigatsagiallat Kimiggugiamut
ulugianattogajattunut attutaujuKagajappat nigisimannikut puijivininnik kamagajammijuk
taikkuninga apitsutaugalajunut. IkKanattumagiummata puijet imappet niKituKagijanginnut,
piunitsamik tukisigiamut ilimanattunik taikkununga omajunut ikKanattumagiuvuk Kaujigatsanik
amigagijaujunut.

10.3.3. Nanuit

Satilaittikut malittauningit (Taylor et al. 2001) ammalu NK sakKititsijuk Kaujigatsanik
pigumajauluaKattajunut inet ititsaKagumakKattagiamut (York et al. 2015). Tavatualli,
Kaujimajaungitut Nanunnut ilinganiKajunut inigiKattajangit aivigiKattajanginnilu ammalu
ititsagiKattajangit inet Newfoundland ammalu Labradorip satjugianga suli sakKijajut. Suligiallak,
nanuKutet tungavigijangit(Kanuittoningit, jarigijangit) iluani Kaujisattaujop iningani
Kangaulimmat jarimi Kaujimajautsiangitut. Kaujigatsait numaranginnik jari natlugunut inikajunut
iluani Newfoundland ammalu Labradorimi Kimiggutautsiasimangitut, percentingillonet
ilonnanginnik nanuKutiujunut ingiggaKattajunut Kangaulimmat jarimi (Brazil and Goudie 2006).
Pijagegutik Kimiggugialut taikkuninga 2017-18 aungita nalunaigutingit-tigusigiallalutillu
Kaujisannimik ikajugajattuk taikkununga Kaujimajaungituk Kaujigiamut.

AivigiKattajanginnut, Nanuit nigiluaKattajut Natsinik, Udjuasunnik, ammalu Kaigulinnik (Bluhm
and Gradinger 2008; York et al. 2015). Niginiattangit iluani piluattumut nanuKutiujunut ammalu
immigolingatlutik najuttiKavuk Kanuittomangammik inigijauKattajunut nanunnut niginiattaminik,
Natset nigijauluaKattavut nanunnut nunaup sanianeluattunut ammalu sikonginnatunut ammalu
Udjuasuit ammalu Kaigulet nigijauluaKattatillugit kitAneluattunut nanunnut (Bluhm and
Gradinger 2008). Nanuit Davis Ikagiapvingani nigiluaKattajut Kaigulinnik (Peacock et al. 2013).
Piluattumik, Nanuit omajunniaKattajut piaganiulua upingasak tamat ammlau nukkitaKattajut
takkunani pingasunik woginik pimmagiutluni ilonnanganut jariuniattumut. NalunattuKavuk
pitjugitillugit attuigajanninganik silak asianguvallialimmat inigijauKattaniattunut puijinut
inigiKattaniattanginnik ammalu Kanuk siKuKatsiagunnailimmat attuiniammangéat nanuit
pigunnaKattagiamut nigigunnagiamut taikkununga piagattapvigijauKattajunut(G. Stenson, pers.
comm.).

11.Imammiutait Timmiat

Imammiutait timmiat tigumiagettut Kanuittusuatuinnanik avatinginnegiamut sungiutisimajut,
ikajujut ikKanattumaginnik avatimmik nalunaigutinginnik Kaujititsijumut sungiutigegajanninginnik
aulatsitaidpy. Ammalu ilangit omajut katitsutauKattajut Labrador Inunginnut. Tainna
Kaujisattaujop ininga ilautitsivuk sutaijajunik iniujunut atuniKatsiatunut imammiutanik timmianut
ilautillugit nalunaittausimajunut AOIIl-nguninginnik ammalu IkKanattumagiujunut Timmianut
Inigijangit (IT1).

Tamani uKausigijauluattut pmajunut nunalinni atuniKaluattunut, omajut atjiKangitojunut
Kaujisattaujop iningani, ammalu omajut allaKutiliuttausimajut numaranut Kanganenippangujunut
10%-imik illigijautlutik (sollu Kanganenippak sunaujunut) ilingajumut kitani Canadami (Scotian
Shelf, Gulf of St. Lawrence, and NL Shelves marine bioregions).

11.1. Atuinnaujut Kaujigatsait

Saksinik Kaujigatsatattauluasimajut atuttaulauttut nalunaitsigiamut inigijauluaKattajunut ammalu
unuttotigijaujunut taikkununga imamiutait timmianginnut iluani Kaujisattaujop iningani. Nunalimi
Kaujimausingit, sitjamiutait timmiat Kaujisattaulauttuk, timmianut Kaujisanninga,
katingaKatigeKattajut Kaujisannik, malittaujut Kaujisannik, ammalu imappimetlutik imappet
timmianut Kaujisanninga.

Ikajuttautillugit mikijotitausimalimmata atuttausot atuatsigunnatut aulautet ilingajunut
imammiutait timmianut, sutaijajut jari tamat malittausongutillugit Kaujigatsait sakKivalliasimajut
unuttumaginnut omajunut. Taikkua Canadami Omajuligijet kiggatotingit (COKk)
sakKititsisimammijut unuttumaginik kaujigatsanik sakKititsisimajuk angijummagimmik
Kaujijausimajunut iluani Kaujisattaujop iningani. Tainna Kaujisannik kiggatuvuk anginippamik
kititausimajunut omajunut nanituinnak Kaujisattaujop itlivinginni (pigiannimit sanajausimajut
ilinganiKaluagiamut satjugianut atuttaugunnagiamut avittutauniammat satjugiameKattajunut,
nunaup sanianit, iluikkani kangitlut, ammalu kop panginni, ammalu ilautitaulugatik aulatsiajunik
atjiKangitunik inigijausonik piKutinik), kamagijautluni ilonnanga satjugiami Kaujisattaujop
iningani. Taipsumani Imappivut apitsugalaniammata, ilauKataujut nalunaitsilauttut
ikKanattoninginnik niKitsagigianit imammiutait timmiangit tamé&genni upingadmi ammalu
ukiatsdmi pinasualimmata, uKatlutillu atuttaunginnatunik inigijauKattajunut sutaijajunut omajunut
(Nunatsiavut Government 2018). Nunalinni Kaujimajaugettut ilonnagut inigijauKattajunut,
nigipvigijauKattajut, ammalu auttutapvigijauKattajut taikkununga imammiutait timmianginnut
katitsutaulaummijuk taikkununga NSPN Kaujisannik (O’Brien et al. 1998; DFO 2007) ammalu
Tumivut Nanituinngjut (Brice-Bennett 1977).

Tigujautlutik atautsikut, ilonnatik Kaujigatsait nalunaitsilauttut tainna Kaujisapviup ininga
sakKititsijuk inigijauKattajunut unuttumaginnut imammiutait timmianginnut ilukkusigijangit
ammalu avatimmut ikKanattoninginnik. llagiallugu nunalinnut ammalu nunatsualimamut
Kanuttogutigijaujunut, malitlugit nokataKattajut timmiat takutitsijuk tainna Kaujisattaujuk ininga
ammalu atajunut itjummejunut taggamut, siKingamut, ammalu kitadnut silatsuami ikKanattovut
ukiumi inigigiangut sunatuinnanut Ukiuttattumi aippagelimmata imammiutait timmiat (McCarney
et al. in prep’). llinganiKajunut imappisuanejut imanginnik siKingani Labradorip imappinginni,
atajumut Canadaup kisiani kenajauliugutigijauKattajut killiniattausimanninga (kkk),
nalunaittausimajuk imak AQOII taikkununga katimattilagijiujunut ilinganiKajunut Omajuliginimmut
Atjigengitojunut (kOA) taimaimmat katiutigijauKattajuk niKitsasiugalagiamut ammalu ukiumi

inigijangit pingasunut imammiutait timmiat omajungit pisimajunut 20 piagaliupvinit iluani
Taggami kitdni ammalu Taggami kangianit Atlantic-imit (CBD 2014).

11.2. Attutausagaisot Omajuit ammalu InigiKattajangit

Tanna Labrador satjugianga sakKititsiKattajut ikKanattumagimmik inigijaujumut atjingengitunut
imammiutait timmianut, ilautillugit sutaijajunik attutausagaisonik omajunik ilitagijaujunut
taikkununga kILUOC, OIUM, ammalu/upvalu tadnna pravinsimut Newfoundland ammalu
Labrador. NokataKattajut sitjamiutait timmiat atuKattajut satjugiamik iniKaKattatlutik
Kauijisattaujop iningani minguisivigitlugit ammalu nigipvigitlugit, ilautillugit Paik (kILUOC Omaijut
IkKanattumik Isumalotigijaujut), taikkua Nungukasalittut Kallunatitut taijaujut Red Knot (OIUM
Nalunaikkutak 1), ammalu tainna Nungukasalimmijut Kallunatitut taijaummijut (OIUM
Nalunaikkutak 1). Tanna kitani timmiaKutingit kotsiutet ammalu Katjituk, tulligettitaumajut
IkKanttotillugit Isumalotigijaujut (OIUM Nalunaikkutak 1), tamammik najuttikavut
ikKanattumagimmik isagugiamut ammalu nukKavigijauKattajunut iniujunut iluani Kaujisattaujop
iningani. Taikkua inigijaullajaulauKattajut ukiut taikkununga Naujannut, ulugianattumejut omajut
iluani Canadami (OIUM Nalunaikkutak1 1) ammalu Nungukasatlutik silatsuami (IUCN Red List),
napvatausot atajumut Kaujisattaujop iningani (Spencer et al. 2016). Nauijait
takujauKattasimagivut nanituinnak satjugiami Kaujisattaujop iningani (Todd 1963).

Sutaijajut ITI nalunaittaulaukKut iluani Kaujisattaujop iningani ilitatsijut
attutausagaisongukkojunut taikkununga iniujunut ulapittaulutik suliaKapvialunnut
pivalliiataujunut (sollu Tasiujatsuak ujaganniavinga) ammalu ilinganiKallutik imappit
ingiggagalajunut. Pimmagittuk utsualuk asikkitlagajaguni ammalu/upvalu Kangaulimmat
asikkijuKagajappat ilinganiKajunut umiakkut atjatujunut upvalu suliagijaugiaKatuinnatumut
angijummik attuigajattuk taikkununga omajojunut (Bird Studies Canada, n.d.). Ottotigillugu,
mannakut Kimiggutaulauttuk nalunaitsikjuk taikkua appaliatsuit piluattumik attutausagaisot
ilimanattunut tamannauluattuk imminik inosiKagamik (sollu imaup KanganeluaKattamata
ammalu/upvalu puitjugatlutik) ammalu Kangatsiak ammalu Kangaulimmat iniKaKattamata kitani
inigigumajamminik atuKattamata (Fort et al. 2013).

Sikuk ikKanattumagiuvuk inigijaugiamut unuttumaginnik omajut imammiutait timmianginnut,
ilautillugit Naujait, Appaliatsuk, pitsiulak (Ainley et al. 2003). Tamakkua inet
attutausagaisongummijut inunnut pinianniKajunut (sollu umiat ingiggaluvinigalajut) ammalu
taikkununga inunnut attutauKattatut silak asianguvallianinga. Ottotigillugu, Kaujisannik
suliagijaujut iluani Hudson kangitlungani tapvainak tugaiKattaninga sakKititsiKattajuk
tammatlutik omajoKatigengitanginnik ilaKasot ammalu niKitsaKatsialugani, attuigajattuk
unuttumaginnut omajunut, ilautillugit saviatsujannut ammalu timmiatuinnanut iniKammijunut
taikani Kaujsiattaujop iningani (Mallory et al. 2010). Attutausagagajattunut sikumut
inigijauKattajunut nalunaittausimavut allatausimatsiatlutik iluani llagiagutik 3.

11.3. Kaujimajaungitut Amigagijaujut ammalu PikKujaliat
11.3.1. Nunalet Kaujimausingit
IkajugajakKuk piunitsamik tukisinitsaugiamut omajuit aivigiKattajanginnut ammalu
inigiKattajanginnut iluani Kaujisattaujop iningani, ilautillugit nalunaillut piluattumik ammalu
attutausagaisonik inigijauKattajunut taikkununga imammiutait timmingit. Maggok

apitsutaulauttok Hopedale-imit uKasimajut takuvalliasimalittut unutsivalliajunut taikkununga
Kallunatitut taijaujut (Morus bassanus), Kallunatitut taijaummijut cormorants (Phalacrocorax

spp.), ammalu Kanguk (Chen caerulescens) mannakut jaringinni. Sivunittini Kaujigatsanik
katitsuilippata takunnaluajutsauvut nalunaitsigiamut ammalu tukisigiamut avatigijanginnik
summat Kaninginitsamut aigalalimmangammik taikkununga imammiutait timmiangita
omajunginnut. [kKanattoniagivut tukisigiamut avatimut attuigajattunut ammalu nutat omajuit
sakKivalliajunut ilinganiKajunut sanguvalliajunut aivigijauKattajut taggamoluak nanituinnak
satjugiami Labradorimi.

Apitsutaulauttut ilauKataujut uKalaummijut nungotsitailigiamut isumalotigijaugajammijuk
ilinganiKajunut nokataKattajunut imaneKattajunut timmiat, piluattumik nillet. Labrador Inuit
pigunnautilet pinasuagiamut tallimanik Nillinik atunik atautsik inuk upingasangulimmat ammalu
unuttumaget apitsutaulauttut uKalautiKalauttut ikKanattoninganik upingasami pinasuagiamut
pivitsagijauKattajunut nunatsuami katitsuigunnagiamut niKituKannik. Atautsikut ilauKatausimajut
uKalaummijut isumalotigijaujuk akuni sakKijanginnagajanninginnik upingasami nilliniagiamut
ammalu uKatluni takugumaluattut ununnigijanginnik ammalu piagattaKattaningit Kaujisannimik
piunitsamik tukisigiamut nillet ununnigijanginnik ammalu Kanulingatsiammangammik iluani
Kaujisattaujop iningani. Unuttumaget apitsutaujut nalunaitsilauttut piunitsamik tukisitsiagialet
ikKanattoninginnik auttutapvigijauKatajunut ininginnik, ammalu taikkununga Nunatsiavut
kavamakkunut isumatsasiukKulugit sakKititsigiamut timmianut aivigijauluagajattunut
saputjigiangit taikkuninga iniujunut. llangit ilauKatausimajut uKalauttut takuKattasimanninginnik
ukiatsami ikilliumisimanninginnik nillet ammalu tamannauluagasugijausimajuk
katitsuluatlatuKalaugami sivungani upingasangulauttumut. Apitsutaujut uKalaummijut
isumalotiKajut upingasami pikiusagiattuKattajunut ammalu tamanna attuigajasimammijuk
timmiaKagiallagiamut ammalu ununnigijanginnik. Labrador Inuit najuttiKavuk timmianik
ikKanattotluni niKituKagijautlunillu, taimaimmat Kanuittutuinnak nungotsitailigasuagiamut
ottutagajattut ammalu maligatsait takunnaluattumik timminianut isumagijaugialet
niKitsaKatsiagasuanginnagiamut ammalu katitsugajattanginnik pivitsait Inutuinnanut.

11.3.2. Sijamiutait timmiat

NalunattuKangimagikkuk piusigijaugialinnik sitjamiutanik timmianik KaujisattuKagiaKanninganik
inigijauluaKattajunut ammalu ununnigijaujunut, ammalugiallak piusigijauKattanginnatunut.
Tainna Atlantic Canadami Sitjamiutait tummianik Kaujisannik (ACSK) sakKititsigajattuk
pivitsanik KanuttogutiKajunut immigolingajunut tunitsigajanninginnik. Tavatualli, suliagijaugialet
ilinganiKajut aigunnagiamut ilanginnut iniujunut ajunnangitunut Kaujisagiamut inuKagialet
pigumatsiatunut ammalu piggagasuaniattunut. Pigiannimillu, atuppata piniannisamik sollu eBird
tapvainak pitasagaigajattut Kaujisatsanik atuinnaugajattunut ammalu ikajutsialuni
Kaujimagunnagiamut piusitsagijaugajattunut sakKittisipata sivunitsanut ACSK ininginnut.

11.3.3. Imammiutaummijut timmiat

llagiallugu atuttaugajammijut Kaujigatsatagiamut ilinganiKajunut imammiutaummijunnut
timmianik ilautitsiluni atuKatigegiamut Kaujijausimajunut malinginnalugit Kaujisattaujut,
ammalugiallak katitsulugit Kaujigatsait sivunganinit Kaujisattausimajunut piusiKajumik
Kaujigatsait atuinnautitautillugit ammalu atuttausonguitillugit. Pinasuattik-nalunaikkutait ammalu
isagungit utittilugit Kaujigatsait uppigijaummijut tigumiagijautsiatut piujogajanninginnik
piunitsautigasuagiangit ilinganiKajunut tukisinitsaugiamut imammiutagiallanik timminik iluani
Kaujisattaujop iningani. Suli omajunut Kaujigatsanik amigagijauvut, ilautillugit Mitillujannik
ammalu Kallunatitut taijaujut Bufflehead.

11.3.4. MaliKattalugit Kaujisannik

Tamannaugaluaguni unutsivalliajunut imappisuaneKattajunut imammiutait timmiat
Kaujisannigijaujut piggautigijaujuillu iluani Labrador Imanginni (Fifield et al. 2016, 2017),
akuniungituk ammalu ilainnanginnut amigagijaujut suli tamanemmata. llinganiKaluattumut
Kaujisattaujop iningani, Kaujisagatsait katitsutaulaungitut upingasami, ammalu unuttolungitut
Kaujisagatsait katitsutaulaungitut ukiumi apvialaummat sikuk.

Imappimiutanik timmianik maligasuagiamut Kaujisannik pigiasititsijut Kaujititsigiasigiamut jari
tamat atuttauKattajunut Kaujisattaujop inningani ammalu atajunut imanginni, tavatualli,
amigagijaujut suli omajunut malittausimajunullu ammalu pisimajunit omajunginnit.
kamagijaunningit, Isumagillugit pisimaKattaningit katingaKatigeKattajunut ammalu
ununnigijanginni timmiat malittausimajunut, piujummagiuvuk saviatsujannut, nautsak ammalu
Siggulutok. KaujigatsaKatsialugani taikkununga NaujauKataummijut iligengit Kallunatitut
taijjaummijut Northern Fulmar, omajuk sakijatsiatut Labrador Imappigijanginni, amalu
KaujigatsaKangilak nalliuvinni aulaKattaninginni taikkununga NaujauKatigejunut, omajunut
silatsuami nunguvalliajunut. Angijommata numarangit taikkununga Appaliatsunut ingiggajunut
taikkutigona Kaujisattaujop iningani, ilagiallugu malittausimannimut Kaujijausimajut taikkununga
omajunut atuniKatsiagajattuk piunitsamik tukisigiamut nalliuvinni aulaKattaningit ammalu jari
tamat atjigengitoKattajunut inigiKattajanginnik atuKattajanginni.

MalijauKattaningit Kaujisannik sakKititsiKattavuk Kaujigastanik ilonnakasét sollu
tamanelluasiattugut, ammalu aivigijaungikaluaguni Kaujisattaujop nunakKatigengitunga,
tavatuak aivigituinnalugit pisimanningit katingaKatigejut. Sutaijajut imammiutait timmiat
Kaujisattaujut ilinganiKajunut taikkununga katingaKatigejunut kajusiutigijauvut Taggami Atlantic-
imi, ammalu taikkua suliangujut sivukkatingit atatsiatut taikkutiggona CBIRD (tanna imappik
timmianut ilisimallagijut katingaKatigeKattajunut ilingajumut CAFF [Nungotsitailigiamut
Pigutsianut ammalu PiguKattajunut]).

11.3.5. Imappini-Kaujisannet

Kamagillugit imappini Kaujisannet Kaujigatsait amigagijaujut atugiakKagajattut umiannik
ingiggagunnagiamut Kaujisattaujop ininganu ammalu isumagijaugiakammijut Kangatsiak
jaringaummangat, ammalu ilinniatitaugiaKagajattut imammiutait timmianginik
takunnagunnagajattunut ikimaKatautillugit umianni. Ungatanut akiginiakkotanganik umiak
imminik, ilisigiamut imammiutanik timmianik takunnagajattunut akitujoppangulungituk.
Kaujimajaujut kamagijaunningit ammalu piusigijangit suliagijaujut kajusinginnatuk taikkununga
ECCC suliangujunut. PiniannigijaugajakKongitogalualluni mannaluatsiak ilinganiKajumut kitani
imappimi Kaujisattaujop iningani, atuliaKigiamut najuttiKatsiatuni tingijokkut Kaujigannik
kamagajattuk Kaujisattaujop ininganik atuttaugajattuk piunitsamik Kaujimatsiagiamut ammalu
kamagillugit Kangaulimmat akuniungituk amigagijaujunut ilinganiKajunut umiat
atuinnaugajakKotunut ammalu atuttaugunnagajattunut (sollu ilinganigillugu sikuKaguni)

Suligiallak amigagijaujut ilinganiKajunut omajunut Kangiutijausot atautsituinnamullonet atutillugit
Kagitaujatigut atjiliuginnikut. Tamanna ilingaluattuk taikkununga Imikkutaiillunut, naujak,
Kallunatitut taijaujunut ammalu asigiallanut ‘ajunnatut’ omajunut Kaujijausimajut
KaujisattuKalinninganik. Atjiliugigalannik asiangusiammagilittut tapvainak ammalu tunitsilittuk
angijummagimmik pivalliatitsigunnagiamut takunnaKattajunut tukiKatsiatitsigiamut tunitsilitiuni
tukisinitsaugiamut timmiat inigiKattajanginnut (sollu atutillugit eBird).

12. Avatimut ammalu Omajunut AtuniKallagittut Inet (AOII)

Avatimut ammalu OMajunut AtuniKallagittut Inet nalunaittausimaijut taikkutigona Kauijisattilagijet-
sivukkatiusimajunut piusigijanginnik kamagijaugiaKajunut iniujunut piluattumik
angijummagimmik attutauKattasimangitunut illigijaujunut. Taikkua Nalunaikkutangit ammalu
nalunaigutingit tamaneluattut kamagijausonguniammata pitagijanginit anginitsaujumut
ulugianakkunagit aulatsigunnagiamut piniannet taimaittunut iniujunut. Taikkua
nalunaittausimajut ilinganiKajumut malittaugiaKajunut sakKititaumajunut taikkununga SOI
Kaujisattilagijinginit (DFO 2004) atutillugit atuinnaugettunut Kaujisattilagijet ammalu nunalet
Kaujimausinginnik.

12.1. Atuinnaujut Kaujigatsait

llangit pingasunit AOIl-inik napvatausimajut iluani Kaujisattaujop Iningani (DFO 2013): Nain
Kanitangani, Hopedale Saddle ammalu Hamilton Inlet (Figure 3). Pingasut AOII killingani
Kaujisattaujop ininganinni: Taggami Labrador, Labradorimi Nutaungitatsajait ujagangit, ammalu
Lake Melville. Asigiallait AOIl Kanitanganettut tavatuak silatanejut Kaujisattaujop Iningani
taikkuanguvut Silatanetut kitdnejumut kataKattajumut Nain-imi ammalu Labrador katavalliajumut
ikkangani AOII, SiKinganit sikonginnatut manettut, atuKatigejut siKinganejunut Kaujisattaujop
Iningani nalliuvungani. llonnatik AOII nalunaittaumavut allasimatsiatlutik taipsumunga Wells et
al. (2017).

40



Tasiugiattaunik pisimajuk Omajunut
ammalu Avatingata llonnagut
Kaujisattausimanninga Ininga iluani
Newfoundland ammalu Labrador Labrador Inuit Satusattausimajop Iningata
NunakKatigengituk killiniattausimajuk

-B2° -60" -58° -56°

587

58°

56°

54"

- Avatimut ammalu Omajunut
AtuniKatsiatut Ininga

-B2° 80" -58° -58°

R o 50 100
—— Kaujisattaujop Ininga | ! kkk —;hm—

Takugatsak 3. Avatikkut ammalul Omajukkut AtuniKatsiatut Inet (AOIll) nalunaittausimajut iluani ammalu
atajumut Kaujisattaujop iningani.

12.2. Attutausagaisot Omajut ammalu InigiKattajangit

Tanna Nain Ininga AOII nalunaittausimajuk ilinganiKajumut ilonnanginnik kititausimajunut
ammalu katingaKatigejut imammiutait timiat ammalu imaneKatauKattamijut timmiat, Kuleligait
suvaijapvingit sitjait, ammalu ininga Kaujimajautsiagami inigijautsiaKattaninginnut taikkununga
IKalutuinnanut (DFO 2013). Tainnali ilinganiKaluattuk Kanuilingatsianinga Hopedale Saddle
AOIll-nga atjiKalungituk ukiungulimmat ininga taipsumunga kitani Hudson kangitlungata
Kilalugannut, ilautitsimijuk pitaKaluviniKatluni kititausimajunut ilonnangit sutaijajunut
KikKuanguKataummijunut, ogait ammalu imammiutait timmiat omajunginnut. Aujami
nigipvigijauKattamijuk Kaigulinnut ammalu inigijauKattamijuk annalunnut Natsivannut (DFO
2013). Tammaku ilinganiKaluattut piusigijaujut taikani Hamilton Inlet AOII ilautitsivuk
Kuleligannik suvaijapvigigiangit sitjangit ammalu IkKanattomejut Atlantic I1Siggoluttunut ammalu
Saviatsojannut. Tamanna iniujuk pitaluviniKaKattamijuk Atlantic kavisilinnut (DFO 2013).
Asigiallait Kanuilinganningit taikkuninga iniujunut nalunaittauvut allasimatsiatlutik iluani Wells et
al. (2017). Kanuilinganningit AOIl ngani atajumut upvalu silatanituinnak Kaujisattaujop ininga
nalunaittausimammijut iluani McCarney et al. (in prep') ammalu Wells et al (2017).

12.3. Kaujimajaungitut Amigagijaujut ammalu PikKujaliat

Taimalli sutaijajut AOII nalunaittausimatlutik iluani upvalu atajumut Kaujisattaujop iningani
(McCarney et al. in prep?), unuttumaget inigijauKattajut Kanuilinganningit takutsauluattut
sanatlunillu avatingani ammalu omajunut piusigijanginnik iluani satjugiak killiniattausimajunut p-
piungitumik akKisuttausimajut taipsumani allanguattausimatilluni piusinga (Wells et al. 2017).
Tamannaumat, ammalu asiangusimajuKammat avatingani ammalu nunalet tungavinginnik
takujausimajunut avatimmi mannaKammik, pikKujalialiuttuKasimavuk tainna AOII
allanguattausimajuk aivigijaugiallagialik Kangaulimmat Kaujisagatsagiallatui
atuinnauKattalippata pisimajunit Kaujisattilagijet Kaujisajunut, kamajunut ammalu NK.
Unuttumaget Kaujigatsait katitsutaujut tamanna suliagijaulimmat tunitsigajattuk
piunitsautigasuagiangit taikkuninga AOIIl-ngujunik ammalu Kanuilingatsianigijanginnik iluani
ammalu atajunut Kaujisattaujop iningani.

13.Inuit AtuKattajangit ammalu Asigiallait Piniannet
13.1. Atuinnaujut Kaujigatsait
13.1.1. Inuit AtuKattajangit

Nunatsiavut, tdnna angiggagijaujuk Labrador Inunginnut, imminik-aulataujuk
nunakKatigengitunut pingutitausimajuk atittavigikKatlutik Labrador Inuit Nunamut
Satusattausimajop AngiKatigegutinganik ullungani Decembera 1%t, 2005. Labrador Inuit
atuKattavut ammalu najuttiKatlutik imappinganik. Tanna imappik Inunnut atajuk niKitsanut,
sakKijanginnagiamut, kenaujaliugutigitiugu piguvalliagiamut, ammalu ilukkusikkut ammalu
taimaimmat atuniKatsiamagittuk Inuit omagiangunnut, inositsiaKagiamut, ammalu
Kanuingigiamut. Labrador Inuit ingiggaviginginnatangit, tainna imappik avatinga ilonnanginnut
nalliuvinguvuk unuttumaginnut tausantet jarinik.

Inunnut, sikuk pimmagiuvuk tungavigigianga ammalu llinganiKatsiamagittut ilukkusimmut amma
inogasuagiamut. Sikuk angilligiattisiKattavuk nunagijauniattumut, atuniKatsiatuk Inunnut
ingiggavigigianga ammalu atugiamut iniujunut, ammalugiallak inigjjaulluni atugiattugiamut
imappimik ammalu piviannatunginnik (McCarney et al. in prep'). Sikuk atautitsiKattajuk inunnik,

pivitsaKattisitluni ingiggagunnagiamut akungani nunalinnut iluani Nunatsiavummi ammalu
asinginnut Inuit nunakKatigengitunut Candami. Tanna sikuk pivitsaKattisiKattajuk Inunnik
aigiamut katitsuivigiKattajanginnik iniujunut (taméagennut nunami ammalu iméni) Kangatuinnak
jarimi ammalu atautitsikKattajut Inunnut taimangasuanit ammalu ilukkuset ikKanammagittunut
iniujunut, ilautillugit illukulunnut, nalliuvet aulladsimapvinut, ammalu mikigianniavigijaujunut.
Tanna najuttigijaujuk Labrador Inunginnut sikumik utivuk angijummagimmik tukisitsiamata
sikunganik Kangatuinnak piusigijauKattajunut — sikuliaKiKattaninga, sitijonninga, simminut,
ammalu tugaiKattaninganut (Aporta 2017). Tanna Kaujimausigijaujuk tigumiattaujuk Inunnut
pitjutigillugu sikuk ilinniatitauKattasimajuk kinguvanottauKattatlunillu unuttumaginnut jariujunut.
Inuit suli atuKatigeKattavut ammalu atuKattavut piusituKait Kaujimausinginnik ammalu
ilukkusinginnik niKitsagitlugu ammalu ingiggavigitlugu pinasualimmata, ogannialimmata,
mikigiannialimmata, ammalu najuttiKatsiamagittut nunanganik ammalu imappinganik.
AtuKattajut pigutsianik, paunganik, iKalunnik, ikkamiutanik sauniKangitunut, timmianik ammalu
mannigijanginnik, ammalu omajunik; sakKijanginnatut ikajuKattajut taikkunangat piviannatunik
tausantet jarenut. Mannakut attutautainnalimmata inunnut ammalu asiangujut salami
angijummagimmik attuisimalittut unuttumaginnut omajunut ikKanattojunut Inunnut.

AullaitauKattajut ammalu nunalimmi oganniatet sakKititsiKattajut kenaujaliugutigijauKattajunut
ikajotinnik Nunatsiavummiunut ammalu ikKanattovut kenaujaliugunnagiamut ammalu
niKitsaKagunnagiamut unuttumaginnut nunaKajunut nunakKatigengitumi. Taikkua
aullaitauluaKattajut omajut pijauKattajut Labradorip Satjugiangani ukaunguvut: Taggamit
kingupvait, Putjotet, karallimit Natannavait, Taggami Ogak ammalu IKalutuinait (McCarney et al.
in prep'). Tainna pijauluaKattajuk omajut mannaluatsiak nunalimmi oganniajunut ukkuanguvut
IKalutuinnak ammalu matsojait.

Inuit piusituKammik aittuiKattavut niKituKannik ammalu tamanna ilautitsivuk niKinik
katitsutausimajunut imappet avatinganik. TakKi tamat, unuluat tausatet niugguKattajut
Nunatsiavut nunalet Kuasevinginnut ammalu taunsantet paunnet niKet
tuniggusiangugijauKattavut.

13.1.2. Asigiallait Piniannet

llagiallugu atjigengitojunut Inuit atuKattajunut imappet avatinganik, asigiallanik pinianniKavuk
sakKiKattajunut iluani Kanitangani Kaujisattaujop iningani ilautillugit: aullaitaujut ammalu
pinguatuliginimmut (nunaKakKangulungitut) ogannianianik, utsualuit ammalu kiasalenet
Kaujisattaujut, ammalu imappimut ingiggaKattajunut. Tainna anginippak aullaitauKattatillugit
ogannianik sakKiKattajuk itijonitsanejut kitanit Kaujisattaujop iningani. Tainna Kaujimajauluattuk
pijauKattajut omajuit ukuanguvut karallimit Natdnnavait (nuluakkut ammalu kalittaunikkut),
Taggamit kingupvait (kalittaunikku), ammalu Putjotet (tarappikut) (McCarney et al. in prep").

Pinguatuliginikkut ogannianik ilingajumut Atlantic kavisilinginnut ammalu Anatlet (silakKijajunut)
sakKijammijuk iluani iniujumut (DFO 2018b). Mannaluatsiak nainanik nalunaikkutaKavuk
kavisilinniavigijauKattajunut konnnik kojumut Kaujisattaujop ininganut. Jaringani 2018, tavatualli,
tainna pinguatuliginimmut ogannianik ilingajumut Atlantic kavisilinnut ikilliumittitaulauttut
tigusiKattagiamut ammalu sakkutauKattalutik ogannianik ullu tamat kisiani
pingasugasongutillugit.

Pigumavalliajut angilligiatlunillu utsualunnut ammalu kiasaleninik Kaujisagiamut iluani
Labradorip imappingani. Kallunatitut taijaujuk Seismic Kaujisannik tapsumunga iniujumut
pigiasilautsimajuk 1980-imi angijummagimmik Kimiggutausimaligettuk taimanganit 2012-iminit.

Kaujisajut utsualuniattet Kalotingit putoggitausimalugatik iluani Kaujisattaujop ininga ullumimut
tavatuak ilangit sakKisimagaluatlutik silatanituinnak. Tainna iniujuk atajuk Kaujisattaujop
iningani ilautitsivuk tallimani Angijummaginnik Napvatausimajut Laisansilet (ANL) taikkununga
kiasalenituinnanut, ammalugiallak, KinugautiKagivuk Kinugasonut ammalu
llagiagutigijaugajattunut (McCarney et al. in prep'). Jaringani 2008, tainna Canada-
Newfoundland ammalu Labrador kitani Utsualutsajannik AngajukKauKatigengit (C-NLKUA)
pijagelauttut Tugagutimmik Avatimmut Kimiggutaunitsanganik (TAK) inigijaujumut kitani
Labradorimi Kaujimajauluattuk imak Labradorimi kitani TAK Ininga. Una TAK Nutanik
Kaujititsiutik AllaKutik pivalliataulittuk taikkununga C-NLkUA ikajuttautlutik SuliaKaKatigejunut
katingaKatigejunut itsivautaKatigeKatlutik taikkununga C-NLKUA ammalu Nunatsiavut
kavamakkunit.

Imappikut ingiggaKattajut mannaluatsiak unuttongitut iluani Kaujisattaujop iningani (McCarney
et al. in prep'), uKumainnipat piniannet sakKitillugit iluanit ammalu aullaKattatillugit Nain-imit
ammalu Happy-Valley Goose Bay satjugiami umiangit akKutiKatlutik ammalu iluani oganniavet
ininginni Kanitangani Kaujisattaujop iningani killingai. Tainna anginippak umiakkut
ingiggavigijauKattajut ilautitsivuk: aullaiKattajut ogannianimmit, atjatuttet piKutinik atjatuttet
umiatsuat, inuttatet umiangujut, utsualuKautet umiatsuat, Kinijattet ammalu piuliniattet, ammalu
Kaujisannimut umiangujut.

Taggami umiat akKutigiKattajangit takugajattut umiaKaluagajanninganik nigumillivallialippat
imappinga ikilliumilluni Ukiuttattop aujangit sikunga (sollu Taggami kangani AkKutigijauKattajuk)
(Struzik 2016). Tamanna sakKititsigajattuk iluani Labradorip kitani atuttaulualilluni imappet umiat
pinianniujunut tainna Canadami akKutigijaulluni Ukiuttattumut (Fort et al. 2013).

13.2. Attutausagaisot Iningit

Inuit isumaKajut ilonnangit ilangagijaujut Kaujisattaujop iningani attutausagaisongunninganik
ammalu ikKanattotluni ilukkusigijanginnut, inositsiaKagiamut ammalu Kanuittailigiamut. Tainna
atagiamut akungani avatimmut ammalu inosiKatsiagiamut tunijausimavuk Inunnut, ammalu
taimaimmat, asiangujut imappet avatingani attuilagilangavuk Labrador Inunginnut.

TakugatsaKavuk Inuit nanituinngjunut KikKanganit ammalu taggamut Labrador satjugiangani
(Brice-Bennett 1977), ilautillugit piusituKait angiggagijauKattajut ammalu ilukkuset
attutausagaisot inet. NK katitsutausimajut nalunaitsijuk Inuit ingiggasimajut nunagijanginnut
ilonnanginni nalliuvinni niuggugiattugiamut taikkununga ilukkkusiujunut atuniKatsiatunut
iniujunut, ilautillugit inet sollu , Okak ammalu Saglek.

13.3. Kaujimajaungitut Amigagijaujut ammalu PikKujaliat

NK katitsutausimagaluatlutik katitsuisimatluni angijualunnik Kaujigatsanik pitjutigillugit
unuttumaginnik iniujunut ammalu inunnut atuttaKattajunut, unuttumaget Kaujimajaujut suli
allaKutiliuttausimangitut. llinganiKaluattut ilanganik Kaujisattaujop ininganik (sollu Hebron
ammalu Okak iniujunut Kanitangani Nain-imi, ammalu Double Mer Kanitangani Rigolet)
nammangitumik kamagijausimangitut sakKijagettunut apitsutausimajunut. kamagiamut
taikkuninga Kaujigatsanik amigagijaujunut tugapviKagiaKagajattut niugguvigillugit
immigolingajunut taikkuninga KaujimausiKaluattunut taikkkununga iniujunut. Kingullipdmik,
tukisillugit asiangujut iluani omajunut nunalinnut ammalu aullaitauKattajunut ogannianimmut
omajungit pimmagiuvut kamagasuagiamut akuni kenaujaliugutiKanginnagiamut, ammalu giallak
kamagasuagiamut ilukkuset ikKanattojunut niKitsagijauKattajunut atuinnaujunut taikkunga

44



Tasiugiattaunik pisimajuk Omajunut

ammalu Avatingata llonnagut

Kaujisattausimanninga Ininga iluani
Newfoundland ammalu Labrador Labrador Inuit Satusattausimajop Iningata
NunakKatigengituk killiniattausimajuk

Labrador Inunginnut. Tamakkua Kaujigatsait katitsutausongujut taikkutigona pigiallatautillugit
NK katitsutaunikkut pigiasittaupata ammalugiallak tugapviKallutik Kaujisattilagijiujunut
suliangujunik.

14. Saputjigiattaujut Iningit ammalu Asigiallait Matuttausimajut

IniKalungilak saputjigiattaujunut iniujunut iluani Kaujisattaujop Iningani, tavatuak, tainna Hatton
Basin NungotsitailipviugiaKangitut iluani Taggamut Labradorimimut AOII, taggamut
Kauijisattaujop ininganut, ammalu Hopedale Saddle NungotsitailipviugiaKangitut iniKajut
Kaningisamut kitanut ikkangata katajumut ammalu situjumut Labradorip imappingani.
Tamammik NungotsitailipviugiaKangitut saputjijut KikKuanguKataummijunut ammalu aKittunik
ammalu matusimajut ilonnanginnut ikkangit attutaugunnalugatik ogannivigijaugiamut atagut
tdnna Oganniatuligijet Maligatsasuanga. Tamakkua inet sakKititsimijut ikKanattumaginnik
ukiumi inigijauKattatillugit taikkununga nesatsunut ammalu Kilalugannut.

Tanna Tungait KakKasuangita Nunatsualimami SilakKijapvinga iniKajuk taggamit Kaujisattaujop
iningani ammalu Mealy KakKasuangita Nunatsualimami SilakKijapvik Sanipvatausimajumut
iniKatluni siKinganimmi. Tamakkua silakKijapvet saputjijut kiggatuttinik ottotigillugit atunik
Canadaup 39-anik napattutalinnut attutausimangitunut nunakKatigengitunut (Canada National
Parks Act), pitaKatlutik satjugiami killinginnik tikijumut mikinippamik imanganit
nalunaikkutanganut.

Tainna Gannett Kikittait Avatimut Sanipvatausimajuk pingutitaulauttuk atagut pravinsikkut
maligalianginnik (Omajunut ammalu Avatik Sanipvatausimajuk Maligatsasuak) tainna
imappimiutait timmianut Avatimut Sanipvatausimajut napvataujut siKingani Kaujisattaujop
iningani killingani. Tainna sanipvatausimajut pitakatluni 20 km? imappilimmik kaivallajumut
sepanik angijongitunik Kikittanik ammalu ikajummijuk anginippamik ammalu atjigengitoniuluak
pitaKaKattatluni imammiutait timmianik piagaliupvigijaugiattuKattajuk timmiaKatigenut iluani
Labradorimi.

NAJIJUK AMMALU UKAUTJIGIAGUTIK

PitaKagaluatluni unuttualunnik NK ilukkusinnut ikKanattojunut omajunut ilonnakasanginni
satjugiami, suli angijummagik amigagijaujut tukisigasuagiamut omajunut inigiKattajanginnut
ammalu avatigijanginnik iluani LISI killiniattausimajumi. llangit Kaujisannik piluattumik atagut-
kiggatuttausiangitut sakKijagettunut avatimmut Kaujimajaugettunut; ottotigillugu ilautitsijuk kitani
inet iluani ndjipvinganut taikkununga AOI Aulautikkut KaujisaKattajunut ammalu ilanginnut
satjugiami aivigijautsiaKattangitunut atuttausiaKattangitunullu Labrador Inunginnut.
Atjikasanganik, ilangit nalliuvet (ukiuk ammalu upingasak), avatet piusigijangit (sollu
piujummaget imappimi atjingualiusok iluani satjugiak killiniattausimajumut), ammalu omajungit
sunatuinnaujunut (sollu satjugiap ogangit, imammiutait sauniKangitut, ammalu kingukuluit
nunalituKangit) piujongitumik kiggatuttaumajut iluani atuinnaujunut Kaujisannet. Tamanna
amigagijaujuk Kaujisattitagijiujunit Kaujigatsait taimailingaluagajattuk apomautigijauKattamat
avatingata piusigiKattajangit (sollu sikunga aiviutsiagunnaluganilu silanga).

Taikkua atuinnaujut Kaujigatsait, tavatualli, nalunaitsivuk tainna Kaujisattaujuk ininga
angijualovuk, omajunut piusigijangit ammalu omajut Kanuittutuinnanik pitakammat
asianguKattatlutillu Kangaulimmat ammalu Kangatuinnak jarimi. Sikuk piluattumik
ikKanattumagiuvuk avatimmut ammalu naittumik attutaKattaninga Kanuilinganningit

Kaujisattaujop ininga unuttualuit omajut ilinganiKammat taikkununga upvalu ilautitaulungimata.
Akuniunnisamut, ununnisanut jarinut asianguvallialimmat inigijangit (sollu sikunga) ammalu
omajungit KanuittutuinnauKattaningit ilinganiKajunut inunnut attutauKattajunut silak
asianguvallianinga takujauKattasimavut.

Atjigengitommat satjugiak ammalu imammiutait inigijangit taipsumunga LISI
killiniattausimajumut angininga itijojvuk (uliKattaninga, nunaup saniani, kitani kataKattaninga
ammalu situKattaninga ikkanga) ammalu unuttotigijunut omajuKammat Tamakkua
inigijauKattajut ikajuvut ataKatiKagiamut Kanuittusuatuinnanik omajunik ilautitsijunut
angijummaginnut ammalu omajunniaKattajunut ammalu angiggagijauvuk omajunut
nungotsitautailittaugiaKajunut isumalotigijaujunullu. Taikkua Labrador Inuit, ilinniagatsait
ammalu pivitsatigut tigumiajut tdpsuminga avatimmik, najuttiKavut imammiutait omajunginnik
sakKijatitsinginnatunik taimangasuanit sivulliviniujunit. Taikkutigona niKitsianut ammalu
ilimanattunik ingiggaKattajunut, imappet inigganingit, ammalu nokataKattajut omajuit, tainna
Kaujisattaujop ininga pigiallaviKalugani atajut taipsumunga atajumut imapppimut,
tagiuKangitumut, ammalu napattutalinnut avatinga. Atjikasanganut avittaugunnangituk
taikkununga Labrador Inunginnit, inosigiKattajanginnut, ammalu sivunitsagijanginnut.

Tamannaumat katiutimmata sakKijajut (LINSI ilautitaungituk, aiviutsiagunnalugani ininga,
ikkanga kalipviuKattamat piniannet) suliaKapvilet piniannet sollu umiakkut atjatuttet, utsualunnut
ammalu kiasalenet, ammalu aullaitauKattajut ogait pigunnaviutsiasimangitut iluani
Kaujisattaujop iningani atjigilungitanga asianginnejunut Newfoundland ammalu Labrador
kitanettunut. Tavatualli, suliaKattuluviniKavuk atajumut Kaujisattaujop iningani.

PIKKUJALIAT

o Sivunittini Kaujisannik tugagiaKakKotuk sakKititsigiamut piunitsamik tukisigasuagiamut
avatingita atajunut Kaujisanniup ininganut atajunut taikkununga iniujunut (sollu suvait
ingiggavigiKattajangit, niKigijauKattajut nakit piKattamangammik, augijaujunut
ilinganiKaluattunut omajunut asigiallanginnilu). Taimaittut Kaujigatsait ikajuniattut
Kimiggugiamut sangijonninginnik Kaujisattaujop iningata omajugijanginik sanguvalliajunut
silanganit ammalu inigiKattajanginnik.

o Apvitallutik katitsuinik tugapviKagiaKakKotut utagut kiggatuttausiangitut ilanginni
Kaujisattaujop iningani (sollu tainna kataKattajuk kitanettuk, atuttausiaKattangitut ilangita
satjugianga) ammalu omajut ikKanattojut Labrador Inugijanginnut.

¢ Ununnigijangit Kaujimajaugettut imappimit iluani Kaujisattaujop iningani pisimaluattuk
ammasimajunut imappet avatinginnik ammalu ilinganiKaluagajangitut satjugiamut.
PiggautijauluagiaKakKotut tukisinitsaugiamut nunalinni ammalu nunakKatigengitumi
imappisualiginimut piusigiKattajangit iluani iningani.

e llonnagut inet Kaujisannimit ungatanut Kaujimajaugettunut nunalinni pitagijanginnik
takunnaluagiaKakKotut piusigijauKattajunut sanattauKattajunut, pigiannimit
piguvallianinginnit atajunut (utsungit, suKusingitut timinnejut, aKiagunnejut) ammalu
inigijauKattajunut-pigutsianut ilinganiKajut (sollu inigganet, iméani ikkanga).

e Suliagijaunginnatut kajusinginnaKullugit sanagiamut Nunalinni Kaujimausingit Kaujigatsanik
piunitsautitsigasuamut Kangaulimmat ammalu akuniungitullu kiggatujunut ammalu

sakKititsijumik omajunnik-nalunaittaumajunik unuttotigijunut Kaujigatsait ilinganiKajunut
takujaulautsimangitunut.

llinganiKammat Inunnut attutauKattajut silak asianguvallianinga, Kaujisattaujop ininga
avatingata asiangulimmata. Akuni kamagijauppata allataumajunik iniujunut
isumagijaugiaKakKotut maligiamut taikkuninga sanguvalliajunut ammalu ikajulluni
nigiusonguKattagiamut pitjugillugit sivunittini piusigijauniattunut. Tamakkua kamagiamut
suliangujut atuttauliaKigiaKakKotut ammalu/upvalu ikajuttaulutik Nunatsiavut ikajotiKajunut
ammalu nunalinnut ilingatsialuni (sollu tainna piusitsait, Kaujisannik apitsotet, ammalu
Kaujijaujut tukisinatsiagialet satjugiamut Labrador nunagijanginnut).

ASIGIALLAIT ISUMAGIJAUGIALET

Kaujisattausimajut sakKititaumajut Labrador Inuit Nunalet Kaujimausinginnit ikajuKattajut
kajusiutiliugiamut takunnaluattunut tigumianginnagiamut sakKijanginnaniattunut
imappimiutait omajugijanginnik.

Taikkua iluingatitaujut Kaujisattilagijet ammalu nunalet Kaujimausingit Kaujisattausimajut
iluani tapvani allaKutimmi ikajuttauvut sivungani Kaujisattaulauttunut takutitsijumik
tamagennik inulimanut ammalu avatet nalunaigutinginnik atuniKatsiavut
kajusiutiKatsiagiamut nungotsitailittaugasuajunut. llitatsigiamut ammalu sulijugiKagiamut
najuttigeKatigegunnagiamut Labrador Inunginnik ammalu avatimmut puttunippanguvut
angutigiamut nungotsitauttailittaugasuajunut tugagutiujunut iluani Kaujisattaujop iningani.

Ukua malittaugajattut pikKujaliuttaumajut Kangatuinnak KaujisattuKagasuappat iluani
Kaujisattaujop iningani:

o llautitaugialet Nunatsiavut kavamanga Kaujisannet pinianniujunut, ilijaugialet nunalet
Kaujimausingit, ammalu sanallatuik tigumiattaunginngajattunik taikkuninga
ikajuttigennikut;

o Sanallutik Kaujisattausonik uKausingitigut anginigijaujunut ilinganiKajunut avatik
piusigijanginnik (sananguatuinnangimagillutik ilingatuinnatunut Kaujisattaujop ininganut);

o Kangaulimmat pigunnatuappat, Kaujisallutik nannituinnak itiniKajunut, ikkamiutait,
ammalu piluattumik sanajauKattajunut;

o Atullutik atuttaunginnaniattunut piusitsanik pitatsiagasuamut Kaujijaugajattunut mikijunik
katitsuigasuamut ammalu pivitsaKattilugit atjigengitunik napvagasuagiamut taikkununga
asinginnut nunakKatigengitunut;

o Kangaulimmat pigunnatuappat, atuttailillutik itdgatuinnagiamut Kaujisannimik piusitsanik
sujuttauniangimata attutausagaisonut ikkamettut imani pigutsianik.

